
Олий Мажлис Сенати Раиси Танзила Норбоева 
“Барқарор ривожланиш мақсадларига эришишда пар-
ламентлараро глобал ҳамкорлик” мавзусидаги халқаро 
форумда иштирок этиш учун мамлакатимизга келган 
Парламентлараро иттифоқ Бош котиби Мартин Чунгонг 
билан учрашди. 

Мулоқотда мамлакатимиз томонидан Барқарор ривож-
ланиш мақсадларига эришиш, инсон ҳуқуқлари ва гендер 
тенгликни таъминлаш борасида олиб борилаётган ишлар 
муҳокама қилинди.

Парламентлараро иттифоқ Бош котиби Ўзбекистондаги 
ислоҳотларни юқори баҳолади. Хусусан, Президентимиз 
Шавкат Мирзиёевнинг Бирлашган Миллатлар Ташкилоти Бош 
Ассамблеяси 75-сессиясида Барқарор тараққиёт мақсадлари-
га эришиш ва инсон ҳуқуқларини таъминлашда парламентлар 
ролини ошириш тўғрисидаги Бош Ассамблеянинг махсус 
резолюциясини қабул қилиш ташаббусини илгари сургани 
алоҳида қайд этилди.

Юқори мартабали меҳмон Бухорода бўлиб ўтадиган 
“Барқарор ривожланиш мақсадларига эришишда парламент-
лараро глобал ҳамкорлик” мавзусидаги халқаро форумнинг 
долзарблиги ҳақида ўз фикрини билдирди.

Учрашувда Ўзбекистон билан Парламентлараро иттифоқ 
ўртасидаги ҳамкорлик масалалари кўриб чиқилди. Мамлака-
тимизнинг Барқарор ривожланиш мақсадларига эришишдаги 
ютуқлари, парламентнинг давлат органлари билан ҳамкор-
ликда иш олиб бораётгани, инсон ҳуқуқларини ҳимоя қилиш, 
гендер тенгликни таъминлаш бўйича амалга оширилган 
ишлар қайд этилди.

– Ўзбекистон Парламентлараро иттифоқ фаолиятида ўз 
фаоллигини намоён этаётгани алоҳида эътирофга сазовор, 
– деди Мартин Чунгонг.

Учрашувда мамлакатимиз БМТ резолюциялари ва қа-
рорларининг амалий ижроси, уларни амалга ошириш бўйича 
ҳамкорликни ривожлантиришга эътибор қаратаётгани, Ўзбе-
кистон Республикасини ривожлантиришнинг бешта устувор 
йўналиши бўйича Ҳаракатлар стратегиясида белгиланган 
вазифалар БМТнинг Барқарор ривожланиш мақсадларига 
тўлиқ мос экани таъкидланди.

Беҳруз ХУДОЙБЕРДИЕВ,
ЎзА мухбири

ПАРЛАМЕНТЛАРАРО 
ИТТИФОҚ БОШ 
КОТИБИ БИЛАН 

УЧРАШУВ

Кейинги сонда ўқинг:

Янги рукн: партия етакчиси саҳифаси

СИЁСАТ
СЕҲРИ

Санитария-эпидемиологик осойишталик ва жамоат саломат-
лиги хизмати, Транспорт вазирлиги ва бошқа қатор манфаатдор 
ташкилотлар таклифига биноан республика махсус комиссияси 
қарорига кўра, йўналишли автобус ҳайдовчилари (кондукторлари) 
ва метро кузатувчилари ниқобсиз бўлган шахсларни транспорт 
воситалари салонига чиқармаслик (киритмаслик) чораларини 
кўриши белгиланди. 

Шунингдек, мунтазам равишда микрофон орқали масъулиятни 
ошириш бўйича тушунтириш ишлари олиб борилиши, жамоат 
транспортларининг охирги бекатида дезинфекция-тозалаш ишла-
ри амалга оширилиши зарурлиги кўзда тутилмоқда. 

Темир йўл вокзаллари ва аэропортларда эса санитария-эпиде-
милогия талабларига амал қилиниши қатъий назоратга олинади-
ган, шу жумладан, дезинфекция ва тозалаш тадбирлари мунтазам 
равишда йўлга қўйилиши таъминланадиган бўлди.

Соғлиқни сақлаш вазирлиги
Матбуот хизмати.

Эндиликда ниқобсиз бўлган 
шахслар транспорт воситалари 
салонига чиқарилмайди

Радарлар ўрнатилган айрим ҳудудларда 
қонунчиликка амал қилинмаётгани, зарур 
йўл белгилари ўрнатилмагани каби 
камчиликлар, асоссиз жарималарнинг 
қўлланилаётгани ҳайдовчиларнинг 
эътирозларига ҳам сабаб бўлмоқда.

Ўзбекистон Халқ демократик 
партиясининг бир гуруҳ депутатлари ушбу 
масалани таҳлилий ўрганиш мақсадида 
жойларда назорат-таҳлил ишларини 
олиб бораётганидан ижтимоий тармоқлар 
орқали хабар топган бўлсангиз керак. 
Депутатларимизнинг таъкидлашича, вазият 
чиндан ҳам жиддий. 

Фракциямиз аъзолари томонидан 
йўлларда белгиланган тезликка риоя 
этилишини радарлар, шунингдек, стационар 
ва кўчма махсус техника воситаларидан 
фойдаланган ҳолда назорат қилинишини 
тартибга солиш бўйича норматив-ҳуқуқий 
база ўрганиб чиқилди.

Фирдавс Шарипов,
Олий Мажлис Қонунчилик 

палатасидаги ЎзХДП фракцияси аъзоси:
–  Маълумотларга кўра, республика 

бўйича қоидабузарликларни аниқловчи 
камералар сони 2019 йилда 365 та, 
2020 йилда эса 411 тани ташкил этган. 
Шунингдек, кузатув камералари 2018 
йилда 1141 тани, 2019-2020 йилларда эса 
1154 тани ташкил қилган. Демак, кўриниб 
турибдики, қоидабузарликларни аниқловчи 
камералар ва кузатув камераларининг сони 
йилдан-йилга ўсган.

Бундан ташқари, мавжуд онлайн 
режимда ишловчи фоторадарлар таҳлил 
қилинганда, республика бўйича 2018 
йилда 57 та, 2019 йилда 111 та, 2020 
йилда эса 192 та онлайн режимда ишловчи 
фоторадарлардан фойдаланиб келинмоқда. 
Ушбу кўрсаткич ҳам таҳлил қилининганда 
йилдан-йилга қарийб 2 бараварга ошган.

Жарималарга тўхталадиган бўлсак, 2020 
йилда 1 763 691 та ҳолатда 724.6 млрд. 
сўмлик жарималар қўлланилган. Бу тўланган 
жарима миқдори  2018 йилга нисбатан 28,3 
фоизга ошганини кўрсатади.

Эътибор беринг, такрор ва такрор 
радарга тушган ҳайдовчи жарималардан 
чўчиб, кейинги сафар қоидани бузмасликка 
ҳаракат қилади. Аммо ҳайдовчини чалғитиш 
мақсадида радар ва камера воситаларининг 
қонунга зид тарзда “пана-пастқам” 
жойларга ўрнатилиб, жарималар ёзилиши 
ҳайдовчиларни, юмшоқ айтганда, хафа 
қилмоқда.

Фракциямиз ҳуқуқбузарликларни 
радарлар орқали қайд этиш, жарималар 
қўллаш масалалари қонунда акс этиши, 
меъёрлар қатъий белгиланиши зарур, деб 
ҳисоблайди.

Шербек Бўронов,
Олий Мажлис Қонунчилик 

палатасидаги ЎзХДП фракцияси аъзоси:
— Ўрганиш давомида Тошкент — 

Наманган (А-373) йўналишида тезликни 
оширмаслик бўйича 100 дан ортиқ 
“радар” белгилари ўрнатилган. Ўрганиш 
кунлари (2021 йил 18-19 май) 10 дан ортиқ 
стационар, кўчма ва мобил “радар”лардан 
фойдаланилаётгани маълум бўлди.

Тошкент — Самарқанд (М-34 ва М-39) 
йўналишида эса 120 дан ортиқ “радар” йўл 
белгилари,  ўрганиш кунлари (2021 йил 20-
21 май) 20 дан ортиқ “радар”лар фаолият 
кўрсатаётганига гувоҳ бўлдик.

Шуни таъкидлаш керакки, Ўзбекистон 
Республикаси Вазирлар Маҳкамасининг 
“Йўл ҳаракати қоидаларини тасдиқлаш 
тўғрисида”ги Қарори асосида белгиланган 
5.43 (радар) йўл белгиси ҳаракатланиш 
тезлиги назоратга олинган барча жойларга 
ўрнатилиши шарт. 

Стационар махсус техника 
воситаларидан фойдаланиладиган жойларда 
доимий йўл белгиларини, кўчма махсус 
техника воситаларидан фойдаланиладиган 
жойларда эса кўчма устунга вақтинчалик 
йўл белгиларини ўрнатиш кўзда тутилади, 
деб белгиланган. Аммо, амалда мазкур 
меъёрларга амал қилинмаяпти, дейиш учун 
асослар, фактлар етарли.

Яна бир масала. Вазирлар Маҳкамаси 
томонидан “Йўл-патруль хизмати 
ходимларининг йўл ҳаракати қатнашчилари 
билан ўзаро муносабатлари ҳамда махсус 
мосламалардан фойдаланиши тартиби 
тўғрисида”ги низомга кўра, ЙПХ ходими 
ўз хизмат вазифаларини махсус аудио 
ва видео қайд этиш қурилмалари билан 
жиҳозланган транспорт воситаларидан 
фойдаланган ҳолда, Ўзбекистон 
Республикаси Ички ишлар вазирлиги 
томонидан белгиланган экипировкада 
ошкора усулда амалга ошириши керак. 
Йўлларда хизматни яширин олиб бориш 
тақиқланади, дейилган.

Махсус мосламалар экипировка 
қилинмаган енгил автомобилларга 

ўрнатилган ҳолда яширин усулда хизмат 
ўтамоқда. Шунингдек, кўчма махсус 
мосламалар йўлларда яширин равишда 
ўрнатилган ҳолатлари кузатилди. Бу баҳсли 
ва аниқлаштирилиши зарур бўлган масала, 
деб ҳисоблаймиз.

Маълумот  учун, тегишли низомнинг 
30-бандида мазкур талабга риоя этилмаган 
ҳолда расмийлаштирилган баённомалар 
юридик кучга эга бўлмайди ва ҳуқуқий 
оқибатлар келтириб чиқармайди, деб 
мустаҳкамлаб қўйилган.

Шерзод Раҳмонов,
Олий Мажлис Қонунчилик 

палатасидаги ЎзХДП фракцияси аъзоси:
– Ўзбекистон Республикаси Олий 

суди тақдим этган маълумотлар таҳлили 
шуни кўрсатмоқдаки, ҳайдовчиларнинг 
белгиланган ҳаракат тезлигини ошириб 
юборгани учун расмийлаштирилган 
маъмурий қарорлардан норози бўлиб судга 
шикоят қилиш ҳолатлари кўпайган. 

Эътиборли жиҳати, аксарият мурожаат 
қилганларнинг шикояти суд томонидан 
қаноатлантирилган. Хусусан, шу соҳа бўйича 
2020 йил давомида судларда кўрилган 19134 
та ишнинг 89,2 фоизи қаноатлантирилган 
бўлса, 5778 та иш бўйича ишни юритишни 
тугатиш тўғрисида қарор қабул қилинган. 
2021 йилнинг  биринчи чорагида жами 
3481 та кўрилган маъмурий ҳуқуқбузарлик 
тўғрисидаги ишлардан 2 612 таси ёхуд 75 
фоизида ҳайдовчилар ҳақ бўлиб чиққан.

Демак, бундан айён бўладики, 
йўлларда ўрнатилган фото ва видео 
мосламаларининг аксарияти қонунга ёки 
қоидаларга хилоф тарзда ишлатилаётган, 
натижада радарларга тушаётган минглаб, юз 
минглаб юртдошларимиз асоссиз равишда 
жарима тўлаётган бўлиши мумкин. Бу ҳолат 
ҳайдовчиларнинг ҳуқуқлари, даромади 
ва ижтимоий кайфиятига салбий таъсир 
кўрсатади, муаммоларнинг ортишига сабаб 
бўлади, деб ўйлаймиз.

Халқ демократик партияси фракцияси 
ноқонуний амалиётларга чек қўйиш зарур, 
деб ҳисоблайди. Қонунга зид равишда 
фуқароларни жаримага тортиш, уларнинг 
ҳуқуқ ва манфаатларига дахл қилиш 
республикамиз обрўсига тўғри келмайди. 
Юқоридаги факт ва рақамлар ҳам ҳар 
қандай кишини ташвишга солмай қўймайди. 
Бу хавотирли ҳолат, назаримизда.

Фракциямиз аъзолари томонидан 
ўрганилган ушбу масала, назорат-таҳлил 
натижалари депутатларимиз иштирокида 
атрофлича муҳокама этилди. Билдирилган 
таклифлар асосида Ўзбекистон Халқ 
демократик партияси фракциясининг 
йиғилишида масъул вазирлик ва 
идораларнинг эшитувини ташкил этиш 
белгиланди. Мунозаралар якуни бўйича 
қонунчиликка тегишли таклиф ва тавсиялар 
ишлаб чиқилиши кўзда тутилган.

Лазиза ШЕРОВА,
“Ўзбекистон овози” мухбири.

Ҳайдовчиларнинг белгиланган ҳаракат тезлигини ошириб юборгани учун 
расмийлаштирилган маъмурий қарорлардан норози бўлиб судга шикоят 

қилиш ҳолатлари кўпайган. 

МУНОСАБАТ

Одамлар орасидаги муносабатлар 
турли ришталар асосига қурилади. 
Улар ичида ишонч энг асосий тушунча-
лардан ҳисобланади. Ана шу тушунча 
нафақат инсонлар, балки халқ билан 
давлатни, раҳбар ва ходимни ҳам бир-
бирига боғлайди. 

Ўтган ҳафтада Президент Шавкат 
Мирзиёев Андижон вилоятига ташри-
фи чоғида мазкур масалага яна бир 
алоҳида урғу берди. Одамларни қий-
наётган муаммоларга ечим топиш учун 
раҳбарлар ва маҳаллий депутатлар 
дунёқарашини ўзгартириш зарурлигини 
таъкидлади. 

Фаоллар билан ўтказилган йиғилиш 
ҳамда ташрифда кўтарилган масалалар 
жамоатчилик томонидан кенг муҳока-
ма қилинмоқда. Бу борада Ўзбекистон 
ХДПдан сайланган депутатлар ҳам му-
лоҳазаларини билдирди. 

Дилбар МАМАЖОНОВА
Олий Мажлис Қонунчилик палатасидаги 
Ўзбекистон ХДП фракцияси аъзоси:

— Президентимизнинг Андижон вилоятига бу йилги 
ташрифи давомида ҳам андижонликлар учун кўплаб 
янги инвестицион лойиҳаларга старт берилди. Бунинг 
натижасида андижонликлар учун 60 мингдан зиёд иш 
ўрни яратилиб, тегишли лойиҳаларга 100 минг доллар 
йўналтирилади.

Маълумки, Андижон вилоятида аҳоли зич, ер эса 
чекланган. Бугунги кунда 1 кв/м майдонга 630-650 киши 
тўғри келади. Бир хонадонда бир неча келинларимиз 
қайнона-қайноталари билан яшайди. Ташриф давомида 
ушбу муаммога ечим топилиб, Андижон туманидаги 
адирликларда янги Ўзбекистоннинг Янги Андижон шаҳ-
рига тамал тоши қўйилди. 4 минг гектар майдоннинг 2 
минг гектарига 130 мингдан ортиқ хонадонли кўп қаватли 
уй-жойлар қурилади, ушбу уйларда 450 мингдан зиёд 
аҳоли яшайди. Қолган шунча қисмида эса яшил ҳудуд 
барпо этилади.

Янги Андижон лойиҳаси – аҳоли учун муносиб тур-
муш шароитини яратиш билан бирга, улкан қурилиш ва 
бунёдкорлик ишларини амалга ошириш орқали, вилоят-
ни ривожлантириш бўйича янги драйвер бўлади. 

Жумладан, қурилиш материаллари, электротехника, 
мебелсозлик, тўқимачилик, полиэстер ва сунъий тола 
ишлаб чиқариш ва хизмат кўрсатиш каби йўналишларда 
кўплаб янги лойиҳаларни амалга ошириш учун имконият 
яратилади. Андижон ва Янги Андижон шаҳарларини боғ-
ловчи метро қуриш масаласини ўрганиб чиқиш бўйича 
топшириқ берилди.

Андижон вилоятидаги йўлларни таъмирлаш учун 
450 млрд. сўм маблағ ажратилади. Шунингдек, Андижон 
вилояти автомобилсозлик саноатида етарли тажрибага 
эга. Энди шиддат билан илгарилаётган замон билан 
ҳамнафас равишда, Андижонда қуриладиган заводда 
электромобиллар ишлаб чиқарилади. Вилоятда метал-
лургия заводи қурилиши лойиҳасини тайёрлаш тўғри-
сидаги топшириқ эса андижонликлар учун кутилмаган 
янгилик бўлди.

Отабек ҲАСАНОВ,
Ўзбекистон ХДП Андижон вилоят 
кенгаши раиси ўринбосари:

— Бугун биз техника, технологиялар ривожланган 
бир даврда яшаяпмиз. Одамлар ҳам аввалгидек содда, 
ишонувчан эмас. Уларни алдаш, берилган ваъданинг 
устидан чиқмаслик мумкин эмас. Сабаби — ҳамманинг 
қўлида уяли алоқа воситаси ва ҳар бир қадамингиз назо-
ратда бўлади. Шунинг ўзиёқ кишини янада масъулиятли 
бўлишга ундайди.

Айниқса, сиёсий партиялар фаоллари ҳамда депу-
татлар доим эл назарида. Чунки одамлар бизга ишонган, 
ортимиздан эргашган ва муаммолари ҳал бўлишига умид 
боғлаган. 

Вилоятимиз фаоллари билан учрашув чоғида 
Президент сўзларини тинглар эканман, ушбу фикрлар 
хаёлимдан ўтди. Одатда жиддий муаммоларга юзма-юз 
келганда “шуни ғами менга қолдими?”, деб ўйлаймиз. 
Бироқ энди “Мен бўлмасам, ким?”, деб иш юритиш зарур.

Йиғилишда қайд этилдики, маҳаллий Кенгашлар 
ҳокимиятдан алоҳида бўлиши, ҳокимлар Кенгаш раиси 
бўлмасликлари керак. Ҳокимлар келгусида халқимиз то-
монидан овоз бериш йўли билан сайланади. Ҳудудларни 
ижтимоий-иқтисодий ривожлантириш учун ажратилган 
маблағлар жой-жойида ишлатилади ва унинг ижроси 
устидан депутатлик назорати ўрнатилади. 

Вазирлар ҳамда ижроия ҳокимлик вакилларига пастга 
тушиб, халқ дарди ва ташвиши билан яшаш кераклиги 
таъкидланди. Шунингдек, ҳар бир маҳаллага иқтисодиёт 
вакилларини бириктириб, маҳалла фуқаролар йиғинла-
рида тадбиркорлик фаолиятини такомиллаштириш учун 
ҳамюртларимизга кредитлар бериш йўлга қўйилади. 
Ҳар бир ҳудуднинг “ўсиш нуқтаси”ни аниқлаш ҳам муҳим 
саналади. Ана шунда одамларнинг оилавий даромад 
топишига кўмаклашиш имконияти ортади. 

Аёлларнинг тадбиркорлик фаолиятига эътибор 
йиғилиш иштирокчиларининг олқишига сазовор бўлди. 
Аёлларнинг бандлиги таъминланса, оила иқтисодий 
жиҳатдан мустаҳкам бўлади. Уларнинг иқтисодий жи-
ҳатдан эркинлиги эса фарзандларимиз, мамлакатимиз 
ва келажагимиз учун мустаҳкам пойдевор эканини 
англатади.

“Ўзбекистон овози” мухбири
Зилола УБАЙДУЛЛАЕВА ёзиб олди.

ßÍÃÈ ÀÍÄÈÆÎÍÍÈ 
ßÍÃÈ×À ÔÈÊÐËÈ 
ÎÄÀÌËÀÐ ¯ÓÐÀÄÈ

ÐÀÄÀÐËÀÐ ÆÀÐÈÌÀ ¨ÇÈØ Ó×ÓÍ 
Халқ демократик партияси депутатлари 
нималарни аниқлади?

Шахсий автомашинангиз бор. Ишда, кундалик турмуш ташвишларида у яқин кўмакчингиз. 
Куннинг иссиғида ҳам, совуғида ҳам у жонимизга оро киради, узоғимизни яқин, мушкулимизни 
осон қилади.

Автоуловларнинг турмушимизда бори яхши, албатта. Аммо бунинг “лекин” томони ҳам йўқ 
эмас. Баъзида атайлаб, баъзида шошилиб қолибми, айрим ҳайдовчиларнинг тезликни ошириши 
кўплаб нохуш ҳолатларни келтириб чиқармоқда. Ижтимоий тармоқларда ҳар куни бу ҳақида 
нимадир эшитамиз, кўнглимиз хира тортади.

Таҳлилларга кўра, кўпинча ҳайдовчиларнинг тезликни белгиланган меъёрдан оширганлиги 
сабабли йўл транспорти ҳодисалари содир бўлмоқда. Ана шундай нохуш ва кишилар ҳаётини 
хавф остига қўяётган ҳолатларнинг олдини олишда махсус видеокамералар ўрнатилгани, улар 
ёрдамида қоидабузарликни аниқлаш тизими йўлга қўйилгани айни муддао. Қоидабузарликлар 
сони камайиши, автоуловлар қатновида тартиб юзага келишида бу катта аҳамиятга эга.

Лекин қоидабузарликларни қайд этишнинг ҳам ўз қонун-қоидаси бор. Радарларга тушаётган 
юртдошларимиз асоссиз равишда жарима тўлаётган бўлса-чи?..

Ўзбекистон Халқ демократик партиясидан 
Қорақалпоғистон Республикаси Жўқорғи Кен-
геси депутати этиб сайланган Сайёра Имо-
мова Беруний туманидаги “Олтинсой” овул 
фуқаролар йиғинида яшовчи сайловчилари 
билан учрашиб, ҳудуд аҳолисини қийнаётган 

муаммоларни ўрганган эди.
Депутат билан бўлиб ўтган уч-

рашувда аҳоли эътирозига сабаб 
бўлаётган бир қанча масалалар 
юзасидан ўзаро фикр алмашилди. 
Жумладан, бир гуруҳ фуқаролар 
аукцион орқали олинган ер май-
донлари ҳудудидан юқори кучла-
нишли электр тармоғи ўтганлиги, 
шу боисдан бу ерга иморат қура 
олмасликларини билдириб, якка 
тартибда иморат қуришлари учун 
бошқа ҳудуддан ер ажратиб бери-
лишида амалий ёрдам кўрсатиш-
ни сўраган эдилар.

Депутат Сайёра Имомова 
фуқароларнинг ушбу масаладаги 

илтимослари юзасидан мутасадди идораларга 
мурожаат қилиб, қисқа вақт ичида сайловчила-
рининг муаммосини ижобий ҳал этишга эришди.

ЎзХДП Қорақалпоғистон 
Республикаси кенгаши.

Ўзбекистон Халқ демокра-
тик партияси Фарғона шаҳар 
кенгаши ташаббуси билан 
“Farovon” хусусий тиббиёт 
клиникаси билан ҳамкорликда 
Фарғона шаҳрининг “Оқариқ-
обод” маҳалла фуқаролар 
йиғинида яшовчи оналар ва 
болалар учун бепул тиббий 
кўрик ташкил этилди.

Тадбир доирасида 40 на-
фардан ортиқ хотин-қиз тор 
мутахассисликдаги шифо-
корлар томонидан тиббий 
текширувдан ўтказилди. Кў-
рикда сурункали касалликлар 
аниқланган 13 нафар аёлга 
ушбу клиникада даволаниш-
лари учун бепул йўлланмалар 
берилди. Бундан ташқари, 
шифокорлар шахсий гигиена 
қоидаларига амал қилишнинг 
аҳамияти, юқумли касаллик-
лардан ҳимояланиш йўллари 

хусусида хотин-қизларга ту-
шунчалар берди.

Эътиборга молик жиҳа-
ти, партия вилоят Кенгаши 
“Farovon” хусусий клиникаси 
билан ҳамкорликда вилоят-
даги 19 та туман ва шаҳарда 

аҳолининг ижтимоий ҳимояга 
муҳтож қатлами учун бепул 
тиббий кўрик ўтказиш бораси-
да келишувга эришган.

ЎзХДП Фарғона вилоят 
кенгаши Ахборот хизмати.

МУАММО ДЕПУТАТ ЁРДАМИ 
БИЛАН ҲАЛ ЭТИЛДИ

ПАРТИЯ ТАШАББУСИ БИЛАН БЕПУЛ 
ТИББИЙ КЎРИК ТАШКИЛ ЭТИЛМОҚДА

ÈØËÀÌÀÑÀ ÊÅÐÀÊÈØËÀÌÀÑÀ ÊÅÐÀÊ

!

ЭЪТИБОРЛИ ЖИҲАТИ, АКСАРИЯТ 
МУРОЖААТ ҚИЛГАНЛАРНИНГ 
ШИКОЯТИ СУД ТОМОНИДАН 
ҚАНОАТЛАНТИРИЛГАН. 
ХУСУСАН, ШУ СОҲА БЎЙИЧА 
2020 ЙИЛ ДАВОМИДА СУДЛАРДА 
КЎРИЛГАН 19134 ТА ИШНИНГ 89,2 
ФОИЗИ ҚАНОАТЛАНТИРИЛГАН 
БЎЛСА, 5778 ТА ИШ БЎЙИЧА 
ИШНИ ЮРИТИШНИ ТУГАТИШ 
ТЎҒРИСИДА ҚАРОР ҚАБУЛ 
ҚИЛИНГАН. 2021 ЙИЛНИНГ  
БИРИНЧИ ЧОРАГИДА ЖАМИ 
3481 ТА КЎРИЛГАН МАЪМУРИЙ 
ҲУҚУҚБУЗАРЛИК ТЎҒРИСИДАГИ 
ИШЛАРДАН 2 612 ТАСИ ЁХУД 75 
ФОИЗИДА ҲАЙДОВЧИЛАР ҲАҚ 
БЎЛИБ ЧИҚҚАН.
ДЕМАК, БУНДАН АЙЁН БЎЛАДИКИ, 
ЙЎЛЛАРДА ЎРНАТИЛГАН ФОТО 
ВА ВИДЕО МОСЛАМАЛАРИНИНГ 
АКСАРИЯТИ ҚОНУНГА ЁКИ 
ҚОИДАЛАРГА ХИЛОФ ТАРЗДА 
ИШЛАТИЛАЁТГАН, НАТИЖАДА 
РАДАРЛАРГА ТУШАЁТГАН 
МИНГЛАБ, ЮЗ МИНГЛАБ 
ЮРТДОШЛАРИМИЗ АСОССИЗ 
РАВИШДА ЖАРИМА ТЎЛАЁТГАН 
БЎЛИШИ МУМКИН. БУ ҲОЛАТ 
ҲАЙДОВЧИЛАРНИНГ ҲУҚУҚЛАРИ, 
ДАРОМАДИ ВА ИЖТИМОИЙ 
КАЙФИЯТИГА САЛБИЙ ТАЪСИР 
КЎРСАТАДИ, МУАММОЛАРНИНГ 
ОРТИШИГА САБАБ БЎЛАДИ, ДЕБ 
ЎЙЛАЙМИЗ.

Айрим амалдорлар учун ҳамма нарса аввалгидек қолмоқда. Уларнинг Айрим амалдорлар учун ҳамма нарса аввалгидек қолмоқда. Уларнинг 
хонлик давридагига ўхшаш қарашлари юқори лавозим столга мушт хонлик давридагига ўхшаш қарашлари юқори лавозим столга мушт 

уриб, “ҳаммаси мен айтгандай бўлади”, дейишга ҳуқуқ бермаслигини уриб, “ҳаммаси мен айтгандай бўлади”, дейишга ҳуқуқ бермаслигини 
англашга имкон бермайди. англашга имкон бермайди. 

ЯНГИ РУКН: ПАРТИЯ ЕТАКЧИСИ САҲИФАСИ

— Мамлакат аҳолиси кўпинча бар-
ча партиялар бир хил, дейди. Бунинг 
сабаби партиянинг аниқ белгиланган 
мафкурага эга эмаслигидан бўлса 
керак. Бу масала бўйича сизнинг фик-
рингиз  ва ЎзХДП мафкураси қандай? 

— Четдан қараганда халққа барча 
партиялар бир хилдек кўриниши мумкин 
– уларнинг бари ўз дастурий мақсадла-
рини амалга ошириш ниятида ҳокимият 
учун курашадилар. Аслида ҳам шундай 
бўлиши керак, бу бутун дунёда партия-
нинг муҳим вазифаларидан бири. Айнан 
шу нарса барча партияларни жамиятдаги 
ўрни ва вакиллик давлат ҳокимияти тизи-
мига қараб бирлаштиради. 

Муаммо мафкуравий тафовутларда 
ҳам эмас. Сайловчилар сайловларда 
мафкурага овоз бермайдилар – улар 
сиёсатчи эмаслар, уларни мафкуравий 
тафовутлар жалб қилмайди. Улар фу-
қароларнинг ҳаётий манфаатлари ва 
эҳтиёжларига дахлдор муаммоларни 
ҳал этиш учун у ёки бу партия таклиф 
қилаётган амалий чора-тадбирлар учун 
овоз берадилар. Партияларнинг муам-
моларни белгилаш ва уларни ҳал этишга 
ёндашувлари эса турлича. 

Бизнинг асосий мақсадимиз мам-
лакатда ижтимоий давлат асосларини 
шакллантиришдан иборат. Яъни, Конс-
титуцияда мустаҳкамланган ижтимоий 
ҳуқуқларнинг амалга оширилишини 
ишончли кафолатлайдиган ва унга муҳ-
тож бўлганларнинг барчасининг асосий 
ҳаётий эҳтиёжларини қондириш учун 
етарли ижтимоий ҳимоя билан таъмин-
лайдиган — давлат. Шу сабабли, бугунги 
кунда умумий қабул қилинган таснифга 
кўра, биз сўл қанот партиямиз.

Ҳа, биз қайсидир масалаларда бошқа 
партиялар билан кесишамиз, лекин бир 
вақтнинг ўзида фикрлашимиз турлича. 
Мисол учун, биз ҳам худди рақибимиз 
– ЎзЛиДеП каби иш ўринлари яратиш 
тарафдоримиз. Бу масалада биз кўпчи-
лик инсонларни барқарор иш ва доимий 
даромад билан таъминлаши мумкин 
бўлган катта заводлар қуриш, йирик 
қишлоқ хўжалиги корхоналари яратиш 
тарафдоримиз. Либераллар ҳам мамла-
кат иқтисодиётида саноатнинг улушини 
сезиларли даражада оширишни қўллаб-
қувватлайди. 

Бироқ шу билан бирга, ижтимоий 
йўналтирилган иқтисодиётда давлатнинг 
тартибга солувчи ролини мустаҳкамлаш 
зарур, деб ҳисоблаймиз. ЎзЛиДеП эса 
бозорни эркинлаштириш ва иқтисодиёт-
да давлат иштирокини камайтиришни 
қўллаб-қувватлайди.

Бизнинг электорат аҳолининг заиф 
қатламларидан иборат: пенсионерлар, 
кўп фарзандли оилалар, ишга лаёқатли, 
лекин ишсиз инсонлар, етимлар, имко-
нияти чекланганлар. Давлат ҳаммасини 
ҳимоя қилиши керак. Зеро, ижтимоий 
ҳимоя бўлмаса, беқарорлик бошланади: 
иқтисод ва тинчлик қулай бошлайди. Биз 
бошқалардан шу билан фарқ қиламиз.

Кимлардир биз давлатга фойда 
келтирмайдиган инсонларни ҳимоя қи-
лишимизни айтиши мумкин. Лекин инсон 

ишлаши ва ўз юртига фойда келтириши 
учун иш ўринлари яратиш зарур. Ноги-
ронларга шароит яратиб берсангиз, улар 
жамиятга мослашиб, унда ўз ўрнини топа 
оладилар ҳамда улар ҳам ривожланишга 
ўз ҳиссаларини қўшишни бошлайдилар. 
Ҳа, бундай иш ўринлари иш берувчига 
қимматроққа тушади: улар учун алоҳида 
шароит, реабилитация зарур. 

Ёки меҳнат муҳожирларини олайлик. 
Уларнинг қанчаси ўз кучи билан чет элга 
кетди? Уларнинг оиласи, фарзандлари 
бор, уларни боқиш керак. Ўзбекистон 
ҳозирча ҳаммани иш билан таъминлай 
олмайди: бизнинг меҳнат ресурслари-
миз жуда катта, ёшларнинг ўзи умумий 
аҳолининг 60 фоизини ташкил этади. 
Шу сабабли уларни талабгир соҳаларга 
ўқитиш, чет элда қонуний ва муносиб 
ишлашлари учун шароит яратиш зарур. 

Либераллар ўз дастурий мақсадла-
рида тадбиркорлар манфаатидан келиб 
чиқиб, кичик ва ўрта бизнесни ривожлан-
тириш учун қулай шарт-шароитлар яра-
тишга интилмоқда. Улар бу йўналишни 
аҳоли бандлиги ва барқарор даромадини 
таъминлашда асосий йўналиш, деб ҳи-
соблайдилар. 

Бундай фарқлар жамият двигатели-
дир. Ҳеч бир партия жамиятнинг барча 
муаммоларини қамраб ололмайди. Шу-
нинг учун ҳар бир партия бу вазифанинг 
қандайдир қисмини ўз зиммасига олиб, 
ўз электоратининг манфаатларини ҳимоя 
қилади ва илгари суради. 

— Замонавий глобал ривожланиш 
шуни кўрсатмоқдаки, капитализм 
аксарият давлатларнинг умидларини 
оқламади, уларнинг кўпчилиги яна 
давлат ўз аҳолиси ҳақида кўпроқ 
қайғурадиган гибрид социализмнинг 
моделини жорий қилишга уринмоқда. 
Бундай позиция сизга яқинми, сиз со-
циалистик тезисларга қўшиласизми?

 — Менимча, дунё аллақачон давлат 
ва ижтимоий тузумни, иқтисодий муно-
сабатларни капитализм ва социализмга 
бўлишнинг ибтидоий оқ-қора схемасига 
тўғри келмай қолган. Давлатнинг аҳоли 
манфаатлари учун қайғуриши нуқтаи 
назаридан 2015 йилда 190 дан ортиқ 
мамлакатларнинг аксарияти томонидан 
2030 йилгача барқарор ривожланиш 
мақсадларини қабул қилган Бирлашган 
Миллатлар Ташкилотини бугунги кунда 
“асосий социалист”, деб аташ мумкин.

Ҳа, барча мақсадларимизнинг бо-
шида кучли ижтимоий ҳимоя билан 
унга муҳтож инсонларни таъминловчи 
самарали ижтимоий сиёсатни амалга 
ошириш турибди. Ва биз давлат ўз фу-
қароларининг асосий ҳимоячиси, деб ҳи-
соблаймиз. Бироқ, биз Социалистик ин-
тернационал таркибига кирувчи социал-
демократик партияларнинг мафкураси 
ва стратегиясини фаолиятининг асосини 
ташкил этувчи демократик социализм-
нинг тамойилларига қўшилмаймиз. 

Биз ёши, жинси, ногиронлиги мавжуд-
лиги, миллати, дини ва ижтимоий мав-
қеидан қатъи назар, барча инсонларнинг 
ижтимоий, иқтисодий ва сиёсий ҳаётда 
фаол иштирокини қўллаб-қувватлайдиган 

ва рағбатлантирадиган халқ демокра-
тиясининг тарафдоримиз. Шу жумладан, 
аҳолининг ижтимоий ҳимояга муҳтож 
қатламларини ҳам.

— Партияларнинг баъзи депутат 
ва раҳбарлари ижтимоий тармоқларда 
жуда ҳам фаол. Ўз навбатида, ЎзХДП 
ахборот майдонида тез-тез пайдо бўл-
майди. Ижтимоий тармоқлардан муа-
йян воқеаларга муносабатни кузатиш 
ва сайловчилар билан мулоқот қилиш 
воситаси сифатида фойдаланасизми?

— Албатта, биз Интернетдан ва бош-
қа воситалардан фойдаланамиз: бизнинг 
сайтимиз, каналларимиз, газетамиз бор, 
биз ОАВ янгиликларини, “Жамоатчилик 
фикри” сўровларини кузатиб борамиз. 
Ва, албатта, сукут сақлашнинг иложи 
бўлмаганда, биз ҳаракат қиламиз. Лекин 
бизнинг сўзларимиз ва ҳаракатларимиз 
босиқ ва вазмин. Ахир бизнинг партия-
миз 30 ёшда, ва ўйлайманки, биз кўпроқ 
фундаменталмиз ва кўпроқ вақтимизни 
аниқ масалаларга сарфлаш керак, деб 
ҳисоблаймиз. 

Бизда 10 минг бошланғич партия 
ташкилоти, туманларда бевосита халқ 
билан ишлаб, муаммоларни аниқлайди-
ган ва уларни ҳал этиш бўйича чоралар 
кўрадиган депутатлик гуруҳлари мавжуд. 
Биз улар билан фаол алоқа қиламиз, 
улар бизнинг жойлардаги кучимиздир. 
Ва агар биз тармоқда қандайдир янгилик 
ҳақида ўқисак, жойлардаги депутатлик 
корпусидан муаммони ўрганишни сўраб, 
ўз текширувимизни ўтказамиз. 

Жойлардаги кун тартибидан келиб 
чиққан ҳолда биз ўз лойиҳаларимизни, 
дастурларимизни ишлаб чиқамиз. Ҳам-
ма партия ҳам бу ишни бажаролмайди. 
Сайловчиларнинг ишончига сўзлар билан 
эмас, ҳаракат билан эришиш мумкин. 
Масалан, биз сўнгги йилларда ногирон-
лиги бор фуқаролар муаммоларига катта 
эътибор қаратмоқдамиз. Ва мамлакат 
раҳбарияти биз кўтараётган масалалар-
га эътибор бераётгани ва улар бўйича 
қарорлар қабул қилаётгани бизни қувон-
тиради. Хусусан, бундай фуқароларга 
ижтимоий бошпана ажратилиб, ишга 
жойлаштирила бошланди. 

— Фракциянгизнинг аксарият 
депутатлари барча Ўзбекистон фуқа-
ролари ҳокимият идораларига фақат 
давлат тилида мурожаат қилишлари 
ҳақидаги таклифга қарши овоз берди. 
Нима учун?

— Биз қонун лойиҳасининг фақат 
12-моддасига қарши чиқдик. Ўзбекистон 
халқи кўп миллатлидир ва унинг вакил-
лари ўз тилларида сўзлашиш ҳуқуқига 
эгалар. Бу Конституцияда қайд этилган. 
Шундан келиб чиқиб, биз давлат тили 
билан бир қаторда бошқа тилларда ҳам 
мурожаат қилиш ҳуқуқини талаб қилдик. 

Бир тасаввур қилиб кўринг, ўзбек 
тилини билмайдиган инсонлар қандай 
қилиб тез ёрдам ёки ИИБга мурожаат 
қилиши мумкин? Инсон ўзини ёмон ҳис 
қилиб турганда, унга ёки унинг қариндо-
шига, илтимос, давлат тилида гапиринг, 
дейишса... Бу – бемаънилик. Шу сабабли 
ҳам бизнинг кўпчилик депутатларимиз 
ушбу бандга қарши чиқдилар. Биз қонун-
ларни қабул қилаётганда ижро этувчи-
ларга нисбатан инсонийроқ муносабатда 
бўлишимиз зарур. 

— Алишер Қодировнинг фикрича, 
Халқ демократик партияси аъзолари-
нинг давлат тилига бўлган муносабати 
жиддий эмас. Бу баёнотга қандай му-
носабат билдирасиз? Ва ўзбек тилини 
ривожлантириш учун нималар қилиш 
керак?

— Ҳар бир мамлакат давлат тили 
тараққий этишини таъминлаши зарурлиги 
табиий ҳол. Лекин айтишим мумкинки, 
рад этилган модда бу мавзуда асосли 
эмас, у ўзбек тили ривожига таъсир қил-
майди. Умумий олганда, унинг устуворли-
ги Қонундаги бошқа бандлар билан яхши 
ҳимояланган. 

Давлат тили ҳақидаги қонунга 30 йил 
тўлди, лекин бизда ҳали ҳам ўзбек тили-
нинг аниқ методологияси мавжуд эмас. 
Биз ўзбек тилини ўрганишга илмий ёнда-
шув, манбаларни ўзбек тилига ўгириш ва 
ютуқларимизни бошқа тилларга таржима 

қилиш ҳақида ўйлашимиз керак. Бизнинг 
олимлар ҳанузгача ўзбек тилининг қайси 
графикада бўлиши кераклиги устида 
баҳслашадилар. Бундан ташқари, биз 
хорижий тиллар учун стандартлар мав-
жудлигини биламиз – А, В ва C даража-
лари инсоннинг қандай ваколатларга эга 
бўлиши кераклигини, қанча сўзни билиши 
кераклигини ва қандай даражада ўқиш, 
ёзиш ва гапириш кераклигини аниқлайди. 
Бироқ, ўзбек тилини билиш стандарти 
ҳали ишлаб чиқилмаган. Ана шу ҳақида 
ўйлашимиз, устида ишлашимиз керак. 

— Ҳамкасбингизнинг ноанъанавий 
ориентацияга эга шахсларни мажбу-
рий даволаш ва мамлакатдан чиқариб 
юбориш борасида билдирган фикрига 
қандай муносабат билдирасиз?

— Келинг, кейинги саволга ўтамиз. Бу 
жуда нозик масала, биз унга изоҳ бер-
маймиз. У камчилик инсонларга тегишли, 
лекин жуда кўпчиликни безовта қилади. 
Келинг, яхшиси, глобал нарсалар ҳақида 
суҳбатлашамиз. 

— Яқинда Бойсун туманида ЎзХДП 
депутати дўппослангани ҳақида хабар 
берилди. Депутатлар тез-тез жисмо-
ний зўравонликка дуч келадиларми?

— Икки йиллик раислик давримда 
мен фақат битта шундай ҳолат ҳақида 
эшитдим. Кўпинча маҳаллий Кенгашлар 
депутатлик мақомидан ноўрин нутқлари, 
гўёки коррупцион ҳаракатлари сабабли 
маҳрум этилади. Бироқ, ушбу корруп-
цион ҳаракатларнинг исботланганлиги 
ёки йўқлиги, маълум эмас. Мандатдан 
маҳрум қилиш фақат суд қарори мавжуд 
бўлганда амалга оширилади. Мандат 
халқ томонидан берилади ва улар овоз 
бериш йўли билан халқ депутатлари қа-
рори билан ундан маҳрум этилади.

— Дарвоқе, яқинда Андижоннинг 
бир гуруҳ депутатлари Президентга 
очиқ хат йўллади. Партия бу ҳолат 
ҳақида қандай фикрда? Маҳаллий де-
путатлар қанчалик ваколатларга эга, 
маҳаллий ҳокимият органлари уларга 
босим ўтказадими?

— Ғазаблантирувчи ҳодиса. Қонун-
да депутатларнинг ҳуқуқлари белгилаб 
қўйилган, лекин маҳаллий Кенгаш регла-
менти йўқ. Улар ўз ишларини турли йў-
риқномаларга мувофиқ олиб борадилар. 
Қонунчилик палатаси депутатлари учун 
бундай регламент мавжуд бўлиб, у халқ 
вакилларининг ваколатлари ва ҳуқуқла-
ри чегарасини белгилайди. Маҳаллий 
кенгашларда бундай аниқлик йўқ. Эҳ-
тимол, бу камчилик шундай ҳолатларга 
сабабчидир. 

Умумий олганда, депутатлар қонун 
ҳимоясида, лекин бу баъзи амалдорлар-
нинг маданияти ва аҳлоқига ҳам боғлиқ 
масала. Бугунги кунда атроф-муҳитнинг 
ахборот мазмуни юқорилиги туфайли 
жамият психологияси кўз олдимизда 
ўзгариб бормоқда, одамлар ноқонуний 
ҳаракатларга зудлик билан муносабат 
билдирмоқда. Бироқ айрим амалдорлар 
учун ҳамма нарса аввалгидек қолмоқда. 
Уларнинг хонлик давридагига ўхшаш 
қарашлари юқори лавозим столга мушт 
уриб, “ҳаммаси мен айтгандай бўлади”, 
дейишга ҳуқуқ бермаслигини англашга 
имкон бермайди. Ҳамма нарса қонун 
доирасида бўлиши керак. Агар уларга 
нисбатан жазо қўлланилса, улар ҳам 
қачондир ўзгаришлар вақти келганини 
англайдилар. 

— Партиянинг бу йилги режалари 
қандай? ЎзХДП президентлик сайло-
вига тайёргарликни бошладими, сиз 
Ўзбекистон халқига нималарни таклиф 
этмоқчисиз?

— Бизнинг жуда катта режаларимиз 
бор. Март ойининг бошида биз бу сай-
ловда иштирок этишимизни айтган эдик 
ва дарҳол президентликка номзодимиз 
дастурини ишлаб чиқишга киришдик. 
Қурултой номзоди августда аниқланади. 
Дастур деярли тайёр ва экспертизадан 
ўтказилмоқда. Биз аввалги сайловолди 
дастурларини таҳлил қилдик, ғоялари-
мизнинг деярли ярми қайсидир даражада 
амалга оширилди – қонунлар қабул қи-
линди, ўзгаришлар бошланди. Шу сабаб-
ли уларга янгича нуқтаи назардан разм 
солдик, халқаро экспертларнинг фикр-

мулоҳазаларини ҳам ҳисобга олдик. 
Биз кўтарадиган масалалардан бири 

яшаш минимумини аниқлашдир. Биз 
Иқтисодий тараққиёт ва камбағалликни 
қисқартириш вазирлигига тегишли қонун 
лойиҳасининг концепциясини ишлаб 
чиқиб, тақдим этдик, шунинг учун улар 
ўз фикрларини билдиришлари, шунинг-
дек, давлат дастурлари ва қоидаларини 
ишлаб чиқишда бизнинг фикрларимизни 
ҳисобга олишлари мумкин.

Кўпчилик экспертлар Ўзбекистон бун-
дай қонунни қабул қилишига ҳали эрта 
– давлатнинг иқтисодий аҳволи унинг 
ижросини таъминлашга йўл қўймайди, 
давлат барча харажатларни қоплай ол-
майди, деган фикрда. Биз ҳам барчаси 
бирданига бўлади, демаяпмиз. Лекин 
маълум вақтдан кейин биз қонун доира-
сида қабул қилинадиган стандарт миқ-
дордан фойдаланишга ҳам етиб келамиз.

Биз аҳолини арзон ва сифатли уй-жой 
билан таъминлаш учун ечимлар таклиф 
қиламиз. Одамлар хизматлар нархи 
қандай шаклланишини билишлари учун 
коммунал хизматлар нархларини очиқ қи-
лиш зарур, деб ҳисоблаймиз. Шунингдек, 
биз иш ўринлари яратиш, озиқ-овқат маҳ-
сулотлари нархларини тартибга солиш 
масалаларига ҳам тўхталамиз. 

Бундан ташқари, Ўзбекистонда пен-
сиялар ҳақида кўп гапирилади, лекин кам 
бажарилади. Тўғри, 1 июндан бошлаб 
нафақаларни белгилашнинг янги тартиби 
жорий этилди, лекин аҳвол ҳозирча ав-
валгидек қолмоқда. Ҳозирги кунда бизда 
“бирдамлик” (“солидар”) пенсия тизими 
амал қилади, аммо биз янги шаклларга 
ўтишимиз керак – пенсия таъминотида 
нафақат давлат ва ишчи аҳоли, балки 
бошқа иштирокчилар ҳам қатнашиши 
керак. Инсонларга ўз пенсияларига пул 
йиғиш имконини бериш керак. 

Ҳозирда кўплаб хусусий болалар 
боғчалари бор, лекин ҳаммада ҳам улар-
га болаларини бериш имкони мавжуд 
эмас. Шу сабабли биз давлат мактабгача 
таълим муассасалари чекка қишлоқ жой-
ларида қурилиши учун ҳаракат қиламиз. 
Шунингдек, кам таъминланган оилалар-
нинг иқтидорли болалари учун мусиқа 
ва санъат мактабларида бепул ижодий 
таълимни ташкил этишни фойдали, деб 
биламиз. Ногиронларга таълим бериш 
квоталарини кўпайтириш зарур, деб 
ҳисоблаймиз. Бу биз таклиф қилмоқчи 
бўлган нарсанинг кичик бир қисми.

— Президент ҳокимларни халқ сай-
лаши керак, лекин бунга сайловчилар 
ҳам, сайланадиганлар ҳам тайёр бўли-
ши керак, деб кўп айтган. Ўзбекистон 
ҳокимлар сайловига тайёрми, нима 
деб ўйлайсиз? Бу масалани илгари 
сурасизми? 

— Синаб кўрмагунимизча, бунга 
тайёр эканлигимизни била олмаймиз. 
Ўйлайманки, биз бирон-бир ривожланган 
инфратузилмага эга шаҳарда тажриба 
қилиб кўришимиз зарур. Бу биринчи таж-
риба бўлади, хатолар бўлади, албатта, 
лекин биз секин-аста шу хатолардан 
сабоқ оламиз. Дарҳақиқат, яқинда Қо-
зоғистонда акимлар сайлови тўғрисида 
қонун қабул қилинди. 

Ҳа, бу масала бизнинг сайловолди 
кампаниямиз кун тартибида. Фикримиз-
ча, кучли фуқаролик жамияти айнан шу 
йўлдан бориши керак. Депутатлар кен-
гаши раиси ҳоким бўлмаслиги ва у халқ 
сайлаган вакиллар олдида ҳисоб бериши 
керак. Шунда депутатнинг мақоми ҳам 
ошади. 

 Албатта, муайян вақт ичида биз кўп 
нарсаларга эришдик. Ахир аввал қандай 
эди? Ҳамма жим ўз иши билан шуғул-
ланарди. Ҳозир эса Ўзбекистон очиқ, 
инсонларнинг онги ўзгариб бормоқда, де-
путатлар ўз овозига эга, фаол муҳокама, 
танқид қила оладилар, мансабдорларга 
очиқ савол бера оладилар. Аввал амал-
дорлар ўзлари депутат эдилар – халқ 
таълими, соғлиқни сақлаш, коммунал 
хизмати бўлими бошлиқлари халқ ва-
киллари эди. Бахтимизга, ҳозир вазият 
деярли ўзгарди. Фақат ҳокимлардан халқ 
вакиллари кенгашини бошқариш ҳуқуқини 
олиш қолди. 

Манба: Podrobno.uz

Мамлакат ҳаётида юз бераётган ўзгариш-
ларни одамлар ўз вақтида билиши, давлат 
органлари ва ташкилотлари фаолияти эса 
очиқлик, шаффофлик асосида жамоатчилик 
назоратида бўлиши жамият тараққиёти учун 
ўта муҳим. Бу – демократия мезони ҳисобла-
нади ва биринчи навбатда, фуқароларнинг 
ижтимоий-сиёсий фаоллигига, ташаббускор-
лигига ижобий таъсир кўрсатади.

«Давлат органлари ва ташкилотларининг 
фаолияти очиқлигини таъминлаш, шунингдек, 
жамоатчилик назоратини самарали амалга 
оширишга доир қўшимча чора-тадбирлар 
тўғрисида»ги Президент фармони билан бу 
борада залворли ўзгаришларнинг ҳуқуқий 
пойдевори қўйилди.

Тан олиш керак, мамлакатимизда очиқ 
эълон қилиб бориладиган маълумотларнинг 
аниқ рўйхати ва янгилаб бориш даврийлиги 
белгиланмаган эди. Шу боис, давлат органла-
рининг фаолияти жамоатчилик учун том маъ-
нода очиқ ва шаффоф, деб айта олмаймиз. Бу 
ўз ўрнида юртимизнинг халқаро рейтингларда 
паст поғоналарни эгаллашига сабаб бўлаётга-
нини таъкидлаш жоиз. Масалан, Ўзбекистон 
очиқликни баҳоловчи «Коррупцияни қабул 
қилиш индекси»да (Германия) 180 та мамла-
катдан 146-ўринни, «Демократия индекси»да 
(Англия) 167 та мамлакатдан 155-ўрин, «Бош-
қарув трансформация индекси»да (Германия) 
128 та мамлакатдан 108, «Иқтисодий эркин-
лик индекси»да (АҚШ) 178 та мамлакатдан 
108-ўринни эгаллаган.

Энди фармон билан барча давлат ҳоки-
мияти ва бошқаруви органлари, шунингдек, 
давлат улуши 50 фоиз ва ундан ортиқ бўлган 
хўжалик жамиятлари ҳамда давлат унитар 
корхоналари томонидан очиқ маълумотлар 
сифатида жойлаштирилиши керак бўлган 
33 та банддан иборат ижтимоий аҳамиятга 
молик маълумотлар рўйхати тасдиқланди. 
Тан олиш керак, мамлакатимизда давлат 
ҳокимияти очиқлиги сиёсати амал қила бош-
лаган сари яширин иқтисодиёт бирмунча 
қисқариб, иқтисодий барқарорлик таъминла-
на бошлади.

Очиқлик ва ошкоралик йўлидаги қатъий 
қадамлар порахўрлик, таниш-билишчилик, та-
магирлик каби иллатларнинг пайини қирқади. 
Эндиликда жамиятда очиқликни таъминлашда 
жамоатчилик назоратини кучайтиришни ҳам 
даврнинг ўзи тақозо этмоқда. Фармонда дав-
лат органлари ва ташкилотлари фаолиятининг 
очиқлиги ва шаффофлигини, ахборот олиш 
эркинлигини таъминлаш орқали жамоатчилик 
назоратини такомиллаштириш масалаларига 
катта эътибор қаратилган.

Фармонда белгиланганидек, эндилик-
да барча давлат ҳокимияти ва бошқаруви 
органлари, шу жумладан, Ҳисоб палата-
си, Марказий банк, суд ва прокуратура 
органлари ҳамда уларнинг таркибий ва 
ҳудудий бўлинмалари, шунингдек, устав 
фондида давлат улуши 50 фоиз ва ундан 
ортиқ бўлган хўжалик жамиятлари ҳамда 
давлат унитар корхоналари ўз фаолиятига 
оид ҳисоботларни расмий веб-сайтларига 
жойлаштиради ва уни кенг жамоатчилик 
иштирокида муҳокама қилиш жойи ва вақти 
ҳақида хабар беради.

Ҳисобот ва маълумотлар веб-сайтлар 
орқали кенг жамоатчилик эътиборига ҳавола 
қилинишидан кўзланган асосий мақсад аҳо-
лининг давлат ташкилотлари ва корхоналари 
ҳақидаги тасаввурини бойитиш, иш фаолияти 
натижалари ҳақида етарли тушунчага эга бў-
лишида муҳим аҳамият касб этади.

Очиқликнинг яна бир муҳим жиҳати шун-
дан иборатки, юртимиз иқтисодий юксалиши, 
тараққиётини таҳлил қилиш ва бошқа хорижий 
давлатлар билан қиёслаш имконияти пайдо 
бўлади. Бу эса турли ижтимоий тармоқлар-
даги фисқ-у фасодларга, асоссиз таъна-даш-
номларнинг камайишига, энг муҳими, айрим 
амалдорларнинг давлат маблағини ўмаришига 
кучли чора бўлади.

Шу сабабли Фармонда 2021 йил 1 июл-
дан бошлаб мансабдор шахсларнинг хизмат 
сафарлари ва хориждан ташриф буюрган 
меҳмонларни кутиб олиш харажатлари, Ўзбе-
кистон Республикаси Президенти, Вазирлар 
Маҳкамаси ҳужжатлари билан солиқ ва бож-
хона имтиёзлари ҳамда преференциялар, шу 
жумладан, индивидуал имтиёзлар берилган 
субъектларнинг бенефициарлари улар то-
монидан тўланган солиқлар ва молиявий 
кўрсаткичлар ҳақидаги маълумотларни Ўзбе-
кистон Республикасининг Очиқ маълумотлар 
порталига ва ўз расмий веб-сайтларига жой-
лаштириб, уларни ҳар чоракда янгилаб бориш 
белгиланди.

Мухтасар айтганда, ушбу ҳужжат давлат 
бошқарувини амалга оширишда аҳоли билан 
тўғридан-тўғри мулоқотни йўлга қўйиш, давлат 
органлари ва фуқаролик жамияти институт-
лари самарали ҳамкорлигини таъминлашга, 
коррупцияни қисқартиришга хизмат қилади.

Коррупциянинг бартараф этилиши эса дав-
латнинг, жамиятнинг ва халқимизнинг эркин 
ҳамда фаровон ҳаёт қуришида муҳим омил 
бўлиб хизмат қилади.

Очиқлик ўз навбатида Ўзбекистоннинг 
имижига ҳам ижобий таъсир кўрсатиб, унинг 
халқаро рейтинглардаги нуфузини яхшилашга 
олиб келади. Бу Фармон Ўзбекистон ХДПнинг 
дастурий мақсадларида белгиланганидек, 
ижтимоий барқарорлик, фуқаролик жамиятини 
янада мустаҳкамлашнинг асосий омили ҳамда 
барқарор ижтимоий-иқтисодий ривожланиш 
ишига хизмат қилади.

Улуғбек ИНОЯТОВ,
Олий Мажлис Қонунчилик палатасидаги

ЎзХДП фракцияси раҳбари.

Ўзбекистон, Тошкент - АН Podrobno.uz. Сўнгги вақтларда энг 
мунозарали масалалардан бири – давлат идораларига давлат 
тилидан бошқа тилда мурожаат қилишни тақиқлаш – бу масала 
фақат унга қатъий қарши чиққан Ўзбекистон Халқ демократик 
партияси депутатлари туфайли ҳал этилди. Уларнинг раҳбари 
Улуғбек Иноятов таъкидлаганидек, мисол учун, ўзбек тилини 
билмайдиган ўзбекистонликлар тез ёрдам ёки ИИБга қандай 
мурожаат қиладилар? Бир инсон ўзини ёмон ҳис қилса-ю, унга 
ёки унинг қариндошига: илтимос, давлат тилида гапиринг, 
дейиладими?

ЎзХДП – бугунги кунда мамлакатнинг сўл партияси бўлиб, 
рақиблар уни кўпинча компартиянинг меросхўри, деб аташади. 
Партия мафкураси давлатнинг ижтимоий тараққиётига 
йўналтирилган. Лекин партия бошқалардан фарқли ўлароқ, 
ижтимоий тармоқларда “пиар” қилмайдиган, аксинча, енг 
шимариб “далада” ишлайдиган, фуқаролар муаммоларини ҳал 
қиладиган энг оммавий сиёсий ташкилот эканини таъкидлайди.

Podrobno.uz мухбири Ўзбекистон Халқ демократик партияси 
Марказий Кенгаши раиси Улуғбек Иноятов билан ҳозирги 
шароитда социализмнинг имкони борми, нима учун баъзи 
амалдорлар ўз ўй-фикрларини ўзгартиришни хоҳламайди, 
шунингдек, агар партия президентлик сайловида ғолиб бўлса, 
қандай режаларни ўз олдига қўйганлиги ҳақида суҳбатлашди.

¯àíäàé 
îìèëëàð 
ïîðàõºðëèê, 
òàíèø-
áèëèø÷èëèê, 
òàìàãèðëèê êàáè 
èëëàòëàðíèíã 
ïàéèíè ¿èð¿àäè?

Сўл партия билан Ўзбекистоннинг бугуни ва 
келажаги ҳақида катта суҳбат

ÀÌÀËÄÎÐËÀÐÍÈÍÃ ÕÎÍËÀÐ×À 
¯ÀÐÀØËÀÐÈ, 
ÒÈË ²À¯ÈÄÀÃÈ ¯ÎÍÓÍ ÂÀ 
²ÎÊÈÌËÀÐ ÑÀÉËÎÂÈ

Маҳаллий Кенгаш депутатлари ҳам оилалар “Темир дафтар”дан Маҳаллий Кенгаш депутатлари ҳам оилалар “Темир дафтар”дан 
чиқишидан олдин рўйхатни олиб яна қайтадан ўрганиб, ўз фикрларини чиқишидан олдин рўйхатни олиб яна қайтадан ўрганиб, ўз фикрларини 

бериб бориши лозим.бериб бориши лозим.

Эсингиздадир, давлат раҳбари парла-
ментга йўллаган Мурожаатномасида мам-
лакатимиздаги камбағаллик даражаси 12-15 
фоиз атрофида эканини маълум қилган 
эди. Бу 4-5 миллион аҳоли етарли даромад 
манбаига эга эмаслигини, ижтимоий ҳимоя-
га муҳтожлигини билдиради.

Тўғри, камбағаллик ҳар қайси замон-
да ҳам бўлган, ҳар бир мамлакатда бор. 
Буни инкор этиб бўлмайди. Асосий масала 
камбағаликка қарши қандай курашилиши, 
давлат ва жамиятнинг саъй-ҳаракатлари 
бирлашиши, аниқ мақсадга йўналтирилиши-
да. Ҳамма гап масалага тўғри ёндашишда... 

Шуларни инобатга олиб, камбағалликни 
қисқартириш масаласи кун тартибига чиқди. 
Иқтисодий тараққиёт ва камбағалликни қис-
қартириш вазирлиги камбағалликни қисқар-
тириш жараёнларини тартибга солиш учун 
махсус ташкил этилди. Халқаро экспертлар-
ни жалб қилган ҳолда, 2030 йилгача Камба-
ғалликни камайтириш стратегиясини ишлаб 
чиқишга қарор қилинди.

Жойлардаги давлат ва жамоатчилик ва-
киллари билан биргаликда «темир дафтар»-
лар ташкил этилиб, эҳтиёжманд, моддий 
ёрдам ва кўмакка муҳтож оилалар қўллаб-
қувватланмоқда. Ҳудудларда камбағаллик 
даражасини қисқартириш, кичик бизнес ва 
оилавий тадбиркорликни фаол қўллаб-қув-
ватлаш, аҳолини касбга ўқитиш тизимини 
такомиллаштириш ҳамда муҳтож қатламни 
манзилли қўллаб-қувватлаш умуммиллий 
ҳаракати сифатида белгиланди. 

Одамларга ёппасига кредит бериш ёки 
пул тарқатиш билан камбағалликни енгиб 
бўлмаслигини исботлашга ҳожат йўқ, албат-
та. Аксарият камбағал оилаларда меҳнатга 
лаёқатли инсонларимиз бор. Улар ишга 
жойлашса, бу ўз-ўзидан оилалар даромади 
ошишига хизмат қилади. Шу тариқа оила 
камбағалчиликдан чиқади. Шундан келиб 
чиқиб, дастлабки вазифаси кам таъмин-
ланган аҳолини ишга жойлаштириш бўлган 
“Темир дафтар”лар ташкил этилди.

Айни пайтда “темир дафтар”лар оила-
ларни камбағалликдан чиқариш ишларини 
режали ташкил этишда, рўйхатдагиларга 
қараб кейинги ишларни мувофиқлаштириш-
да қўл келмоқда. Ёшлар ва аёллар дафтар-
лари ҳам касб-ҳунар ўргатиш, бандликни 
таъминлашда манзилли ёндашувни кучай-
тиришга хизмат қиляпти. Энг муҳими, бу иш-
ларни самарали ташкил эта олсак, тушкун 
кайфиятда бўлган оилалар боқимандалик 
руҳиятидан чиқиши, бандлик даражаси оши-
ши йўлида муҳим қадамлар қўйилади. 

Мулоҳазаларимизни ушбу дафтарга 
таърифу, тавсиф бериш билан давом эттир-
моқчи эмасмиз. Бу қандай дафтар эканлиги, 
унда қандай фуқароларнинг исми-шарифи 
қайд этилишини кўпчилик яхши билади. 
Мазкур йўналишдаги ислоҳотлар, уларнинг 
самарасига ҳам узоқ тўхталиш мумкин, 
аммо мақсадимиз бу эмас...

Биз ҳудудлардаги ҳақиқий ҳолатга назар 
ташлаймиз. “Темир дафтар”лар жойларда 
қандай тузилиб, қандай варақланяпти ўзи? 
Аҳолида савол ёки фикрлар борми? “Темир 
дафтар”га киритилган оилаларнинг ҳаммаси 

ҳам аслида, муҳтожми?
Саволларимизга яқинда Жиззах вилоя-

тида бўлиб, шу йўналишда ўрганишлар 
ўтказиб қайтган депутатларимиз жавоб 
беришди. Чунки улар айнан ушбу масалада 
вилоятда назорат-таҳлил ишларини олиб 
боришди.

ЕР БЕРИЛДИ, МАҲСУЛОТ 
ЕТИШТИРИЛДИ, СОТИШГА 
КЕЛГАНДА ЭСА...

– Фориш тумани Боғдон мағалласидаги 
“Темир дафтар”га киритилган ва дафтардан 
чиқарилган хонадонларда бўлдик, – дейди 
Олий Мажлис Қонунчилик палатасидаги 
ЎзХДП фракцияси аъзоси Мавжуда Ҳаса-
нова. – Тўғри, эътиборга молик ишлар кўп. 
Масалан, туман маданият бўлимида бир 
хона ажратилиб, 10 та тикув машинаси 
қўйилган. Сарвиноз Раҳимовага шу маҳал-
ладаги ишсиз аёлдан 10 нафари бирикти-
рилиб, бугунги кунда юмшоқ  ўйинчоқлар 
тикиш билан бирга машиналар ўриндиқ-
лари учун қопламалар ҳам тикаётганли-
гини кўрдик. Шу маҳалладаги “Озодлик”                                                                                                                                        
кўчасида истиқомат қилувчи “Темир даф-
тар”дан чиқарилган Гулмира Рустамова 
билан суҳбатлашдик. Маълум бўлишича, у 
боқувчисини йўқотган 3 нафар вояга етма-
ган фарзандлари ҳамда бир нафар касал-
манд қайнисинглиси билан бирга яшайди. 
Бу оилага бугунги кунгача коммунал тў-
ловлари тўлаб берилган ҳамда ҳомийлар 
томонидан доимий озиқ-овқат маҳсулотлари 
бериб борилган. Лекин уни иш билан таъ-
минлаш ва фарзандларини боғча тўлов-
сиз жойлаштириш чоралари кўрилмаган. 
Мақсад – фақат озиқ-овқат тарқатиш эмас, 
иш билан таъминлаш-ку. Бу масалада 
мутасадди ташкилотларга мурожаат қилдик. 
Гулмира опага тикув машинаси ажратилди, 
фарзандларини боғчага жойлаштириш чо-
ралари кўрилди. Энди у бемалол касаначи 
сифатида фаолиятини давом эттиради. 

Ҳудудларда бўлганимизда, бир нарсага 
кўп гувоҳ бўлдик. Тўғри, аҳолини иш билан 
таъминлаш бўйича чоралар кўриляпти. 
Одамларга ер, тикув машинаси бериляпти. 
Бу яхши, албатта. Лекин кейинчи? Бу билан 
ўзини ўнглаб кетолмаётган фуқаролар бор. 
Масалан, тикув машинаси олиб берилди, 
дейлик. У тиккан маҳсулотини қаерга, кимга 
сотади? Очиғи, бу масала ҳал этилгани йўқ. 
Гектарлаб ер бериляпти. Хўш, етиштирил-
ган маҳсулотни сотишчи? Ер олиб, унга не-
не умидлар билан уруғ қадаган қанчадан-
қанча юртдошларимиз маҳсулотини сота 
олмай сарсон-саргардон бўлиб юрибди. 
Демак, занжир фойдага, даромадга келган-
да узилиб қоляпти. Бу шунча саъй-ҳаракат 
ҳавога соврилди, дегани эмасми? Мута-
садди вазирликларга шу масала юзасидан 
парламент сўрови билан чиқмоқчимиз...

“ТЕМИР ДАФТАР”ГА “АДАШИБ” 
КИРГАНЛАР ҲАМ БОР... 

— Жойлардаги кўпчилик мутасаддилар 
ушбу тизимнинг мазмун-моҳияти ҳақида 
етарлича тушунча ва тасаввурга эга эмас. 

Шунинг учун ижтимоий-иқтисодий ҳолати 
ўзаро яқин бўлган оилаларни қўллаб-қув-
ватлашда бир оилага бир турдаги кўмак 
кўрсатилган бўлса, худди шундай бошқа 
оила бир вақтнинг ўзида бир неча тур-
даги кўмак билан қўллаб-қувватланган 
ҳолатлар кўп кузатилди, — дейди Олий 
Мажлис Қонунчилик палатасидаги ЎзХДП 
фракцияси аъзоси Дилбар Мамажонова.  — 
“Темир дафтар”га киритилган фуқаролар-
нинг кўпчилиги 2020 йилда пандемия авж 
олган вақтда киритилган бўлиб, уларнинг 
аксарият қисми бугунги кунда дафтардан 
чиқарилган. Мисол учун, Жиззах вилояти-
нинг Фориш туманида “Темир дафтар”га 
киритилган эҳтиёжманд оилалар сони 789 
тани,  шундан 1-сектор ҳудудида 242 тани 
ташкил этади. Ҳозирги кунга қадар меҳ-
натга лаёқатли ишсизларнинг 994 нафари 
(92.9 фоиз) оилавий тадбиркорлик, хунар-
мандчилик, қишлоқ хўжалиги, хизмат кўр-
сатиш, ўзини ўзи банд қилиш соҳаларида 
банд. Шунингдек, Зомин туманида “Темир 
дафтар”га киритилган эҳтиёжманд оилалар 
сони 2726 тани, шундан 4-сектор худида 
803 тани ташкил этади.

Бугунги кунга қадар меҳнатга лаёқатли 
ишсизларнинг 1265 нафари ишга жойлаш-
ган. Мурожаатларнинг маълум қисми боқи-
мандалик кайфиятига тушиб қолган фуқа-
роларимиздан бўлиб, улар ҳаттоки, томор-
қасини тартибга келтириш, ўзи учун зарур 
бўлган экинларни экиш билан шуғулланиш 
ҳақида ҳам ўйлаб қўймайди. Айрим ҳудуд-
ларда сув билан боғлиқ муаммолар борли-
ги сабаб, томорқадан фойдаланиш имко-
нияти йўқ. Мисол учун,  Фориш туманидаги 
1-секторга қарашли “Эргаш Камолов” м.ф.й. 
Саховат кўчаси 22-уйда яшовчи фуқаро 
Арипова Раъно онкологик касал билан 
оғриб, “Темир дафтар”га киритилган ва унга 
соғлигини тиклаши учун зарурий ёрдамлар 
кўрсатилган. Бугунги кунда аҳволи қониқар-
ли бўлганлиги сабабли, “Темир дафтар”дан 
чиқарилган. Томорқадан фойдаланиш учун 
сув танқислиги натижасида эккан экинлари 
қуриб қолишини маълум қилди. 

“Темир дафтар”га киритилган барча ои-
лалар ҳам муҳтож, деб айта олмаймиз. Чун-
ки “гуруч курмаксиз бўлмаганидек”, маҳалла 
фуқаролар йиғинларида таниш-билишлик, 
қариндош-уруғлик ҳолатлари бор. Ҳақиқат-
дан ёрдамга муҳтож фуқароларимизнинг 
яшаш хонадонларидаги ва бунга муҳтожли-
ги бўлмаган хонадонларни солиштиришнинг 
ўзи ҳам буни аниқ кўрсатиб беради. 

Афсуски, айрим фуқаролар панде-
мия шароитида “Темир дафтар”га кири-
тилган бўлса, бугунги кунда улар бепул 
озиқ-овқатлар, моддий ёрдамлар билан 
мунтазам таъминлаб турилишига ўрганиб 
қолишган.

Мисол учун, Боғдон маҳалла фуқа-
ролар йиғини, Саховат кўчасида яшовчи  
Валиева Дилбар хонадонига борганимиз-
да тадбиркорлик билан шуғулланишини, 
турмуш ўртоғи онкологик касал бўлганлиги 
сабабли “Темир дафтар”га киритилганини 
маълум қилди. Аммо хонадонни кўздан ке-
чирар эканмиз яшаш шароити яхшилигини 

кўриб, шу оила “Темир дафтар”га 
киритилишига муҳтожмикан, 
деган савол туғилди.

МУАММО БОР, МУРОЖААТ 
КЎП, АСОСЛИ ТАКЛИФЧИ?

Депутатлар билан назорат-
таҳлил натижалари ҳақида анча 
суҳбат қурдик. Тўғриси, уларнинг 
ён дафтари, тўлдирилган савол-
номани кўриб, жойларда муаммо-
лар оз эмаслигига амин бўлдик. 
Улар даста-даста қоғозлардан 
олинган эмас, аксинча, жойлар-
даги ҳақиқий, реал вазиятни 
кўриб, қайд этилган. Муаммо ҳам, 
мурожаат ҳам ҳаққоний, сохта 
маълумот ҳам йўқ, ёлғон гап-
лар ҳам. Ён дафтарига ёзилган 
қайдлардан кейин депутатлари-
миз нима дейди? Қандай таклиф 
билдиради?

Мавжуда Ҳасанова:
— Тизимнинг юриб кетиши кўп жиҳатдан 

мутасадди ташкилотлар раҳбар ва ходимла-
рига боғлиқ. Бунинг учун маҳалладан тортиб 
ҳокимликкача шаффофлик яратилиши 
керак, деб ўйлайман. 

Барибир хоҳлаймизми, йўқми жойларда 
иш юриши қуйи тизимга бориб тақалади. 
Демак, маҳалла раислигига яхши кадр-
лар қўйилиши шарт, деб ўйлайман.”Темир 
дафтар”га киритишда битта маҳалла раиси 
фикри билан эмас, балки кўпчилик, яъни 
маҳаллий Кенгаш депутатлари ҳам сара-
лашда иштирок этиши лозим.Туманларда 
4 та сектор бўлса, улардан солиқ ва ички 
ишлардаги фаолиятни жонлантириш керак.
Чунки бу тизимда айнан ижро этувчилар 
(ричак ) йўқ. 

Шунингдек, сектор фаолиятини сектор 
раҳбарлари доимий назорат ва таҳлил 
қилиб бориши керак.Таҳлилсиз натижа 
бўлиши мушкул. Халқ депутатлари туман 
Кенгаши сессияларида маҳаллий Кенгаш 
депутатлари ҳам оилалар “Темир дафтар”-
дан чиқишидан олдин рўйхатни олиб яна 
қайтадан ўрганиб, ўз фикрларини бериб 
бориши лозим. 

Маълумки, яқинда минимал истеъмол 
харажатлари ҳар бир жон учун 440 минг 
сўм, деб белгиланди. Шу мезондан келиб 
чиқиб, дафтарларни қайтадан хатловдан 
ўтказиш мақсадга мувофиқ, менимча. 

Дилбар Мамажонова:
— “Темир дафтар”га киритилган кўплаб 

фуқароларимиз ўзини ўзи банд қилиши, 
яъни томорқасидан фойдаланиши ва қў-
шимча даромад олиши учун энг аввало сув 
билан боғлиқ муаммоларга ечим топиш дар-
кор. “Темир дафтар” ўз номи билан темир 
дафтар бўлиши учун унга киритишда аниқ 
мезонларга таяниш, оиланинг ҳақиқий муҳ-
тожлиги аниқланиб, сўнг киритилиши зарур.  
Бир марталик ёрдам пули ёки соғлиғини 
тиклаш учун қилган мурожаат учун  “Темир 
дафтар”га киритиш, қанчалик ҳақиқатга тўғ-
ри келади? Бундай ёрдамларни дафтарга 
киритмасдан ҳам ечим топиш мумкин.

 Бунинг учун Соғлиқни сақлаш тизимида 
ногиронлиги бўлган шахсларга, оғир касал-
лик билан мурожаат қилган фуқаролари-
мизга керакли ёрдамни бериш ва уларни 
махсус рўйхатга олиб, доимий назоратда 
ушлаб туришнинг ўзи етарли бўлади. 

“Темир дафтар”га киритилган оилаларга 
тизимли ёрдам кўрсатилиши, яъни моддий 
ёрдамдан тортиб, бирламчи озиқ-овқат маҳ-
сулотларигача етказиб берилади. Аммо энг 
муҳими, оиланинг меҳнатга лаёқатли аъзо-
ларини иш билан таъминлаб, муҳтожликдан 
чиқариш лозим. Фуқаро қачонки доимий да-
ромадга эга бўлсагина, уни “Темир дафтар”-
дан чиқариш чораларини кўриш зарур.

Шу билан бирга, секторлардаги ҳолатни 
ўрганиш натижаси шуни кўрсатмоқдаки, 
ҳоким секторида барча ишлар, назорат 
тўғри йўлга қўйилган, чунки ажратиладиган 
маҳаллий бюджет маблағларининг асосий 
қисми ушбу секторга йўналтирилади. Бун-
дан келиб чиқадики, сектор раҳбарларининг 
ўрнини доимий равишда алмаштириб туриш 
керак, назаримда. 

Маълумот учун: 10 июнь куни Тошкент-
да парламент ва халқаро ташкилотлар 
вакиллари иштирокида ўтказилган давра 
суҳбатида камбағалликни қисқартириш 
масаласи муҳокама қилинган эди. Унда ти-
зимли ишлар бажарилиб келинаётгани на-
тижасида камбағаллик бугун 12,8 фоиздан 
11,4 фоизга қисқаргани маълум қилинди. 

Дастурларга назар ташласак, вазифа-
лар кўлами кенглигига, қилинажак ишлар 
кўплигига ва ўз навбатида уларнинг са-
мараси ҳам зўр бўлишига қаттиқ ишонади 
одам. Лекин ишонч билан иш битмайди. 
Ҳамма гап эзгу мақсадга жиддий кўз билан 
қараш, ишга масъулият билан, виждонан 
ёндашишда. Чунки, камбағалликни қисқар-
тиришдаги ёлғонлар фуқароларни янада 
қийин вазиятга тушириб қўйиши мумкин. 

Лазиза ШЕРОВА,
“Ўзбекистон овози” мухбири.

«ÒÅÌÈÐ ÄÀÔÒÀÐ»ÍÈ «ÒÅÌÈÐ ÄÀÔÒÀÐ»ÍÈ 
ÂÀÐÀ¯ËÀÉÌÈÇ...

Охирги пайтларда ҳар икки гапнинг бири камбағалликни 
қисқартириш ҳақида бўляпти, десак муболағага йўймассиз. 
Ушбу масала катта-катта давраларда ҳам, ўзаро суҳбатларда 
ҳам тез-тез тилга олиняпти. Бу борадаги асл ҳақиқатлар неча 
йиллар давомида “мана, бизда камчилик йўқ” қабилидаги 
сохта ҳисоботлар ортига яшириниб олди. Лекин мамлакатда 
камбағаллик даражаси пасайиб қолдими? Асло йўқ...

“Касални яширсанг, иситмаси ошкор қилади”, деган гап бор. 
Анча пайт ёпиқ мавзу бўлган камбағаллик секин-аста, айниқса, 
пандемия даврида сув юзасига қалқиб чиқа бошлади. Карантин 
чекловлари ижтимоий ҳимояга муҳтож оилаларнинг бирламчи 
эҳтиёжларини қондириш масаласи жиддий эканини амалда 
кўрсатди. Камбағаллик ҳолатига тушиб қолишдан кўра, ундан 
чиқиб кетиш қийинроқ экани янада ойдинлашди. 

“Янги Ўзбекистонда эркин ва фаровон яшай-
лик!” — ушбу ғоя журналнинг давлатимиз мус-
тақиллигининг 30 йиллигига бағишланган 2-сони 
бош мавзусига айланган. Ўзбекистон Республикаси 
Конституциявий суди раиси М-У.Абдусаломов, Ўз-
бекистон Фанлар академиясининг академиги Қ.Аб-
дураҳмонов, Ўзбекистон Республикаси Президенти 
ҳузуридаги Стратегик ва минтақалараро тадқиқот-
лар институти бош илмий ходими А.Рашидбеков, 
Маҳалла ва оилани қўллаб-қувватлаш вазирининг 
биринчи ўринбосари Г.Маруфова ва бошқаларнинг 
илмий мақолаларида мамлакатимизда мустақиллик 
йилларида сиёсий, иқтисодий-ижтимоий, маданий 
ва бошқа соҳаларда эришилган тарихий натижалар, 
айниқса инсон ҳуқуқлари, эркинликлари ва асосий 
манфаатларининг кафолатли таъминланиши чуқур 
таҳлил этилган.

Инсон ҳуқуқлари бўйича миллий марказ директори, 
академик А.Саидов, Россиянинг Инсон ҳуқуқлари бўйича 
вакили Т.Москалькова, Бош прокуратура академияси-
нинг профессори Ф.Раҳимов, Ўзбекистон Республикаси-
нинг Женевадаги БМТ ва бошқа халқаро ташкилотлар 
ҳузуридаги доимий вакили У.Лапасов, Марказий сайлов 
комиссиясининг доимий аъзоси Г.Раҳимова ва бошқа-
ларнинг мақолаларида мамлакатимизда мустақиллик 
йилларида фуқароларнинг конституциявий ҳуқуқларини 
кафолатли   ҳимоя қилиш бўйича амалга оширилаётган 
кенг кўламли ислоҳотларнинг самаралари очиб берил-
ган. 

Муаллифлар, айниқса кейинги йилларда Президен-
тимизнинг ушбу соҳадаги ташаббусларининг халқаро 
ҳамжамият томонидан кенг қўлаб-қувватланаётганли-
ги, бунинг амалий ифодаси сифатида Ўзбекистоннинг 
тарихда биринчи марта жаҳонда  энг нуфузли халқаро 
ташкилот — БМТнинг Инсон ҳуқуқлари бўйича кенгаши-
га аъзо этиб сайланишининг аҳамиятини  таъкидлашган. 

Журналда, шунингдек  парламент фаолиятини та-
комиллаштириш,  суд ислоҳотлари, гендер тенглиги, 
ёшлар ҳуқуқларининг кафолатлари, сўз ва матбуот 
эркинлиги ва бошқа мавзулардаги илмий мақолалар 
эълон қилинган.

Самарқанд давлат университетига 
Шимолий Кавказ федерал университети 
ректори Дмитрий Беспалов 
бошчилигидаги делегация ташриф 
буюрди. Бундан кўзланган асосий мақсад 
икки тарафлама ҳамкорликни янада 
кучайтиришдир.

Самарқанд давлат университети ректори, Олий 
Мажлис Сенати аъзоси, профессор Рустам Холмуродов  
Шимолий Кавказ федерал университети ректори Дмит-
рий Беспалов билан бўлиб ўтган мулоқотда  универси-
тетларнинг илмий салоҳияти, биргаликда олиб борила-
диган лойиҳалар, талабалар ва профессор-ўқитувчилар 
алмашинуви каби масалаларни муҳокама қилди.

Шунингдек, томонлар олий педагогик таълим, ма-
гистратура босқичларини ислоҳ қилиш юзасидан ҳам 
фикр алмашди.

Хусусан, қўшма таълим дастурлари ва янги илмий-
тадқиқот лойиҳаларини ишлаб чиқиш, магистратура ва 
аспирантурада таълим олувчи талабалар алмашинуви 
каби бир қатор масалаларда келишувларга эришилди.

Музокаралар натижасида ҳамкорлик шартномаси им-
золанди. Ҳужжатга кўра, томонлар турли йўналишларда 
қўшма таълим дастурларини ташкил этиш учун ишчи 
гуруҳ тузишга келишиб олди.

Отабек САЪДУЛЛАЕВ, 
СамДУ Ахборот хизмати ходими

ТАЪЛИМ

ҲАМКОРЛИК 
АЛОҚАЛАРИ 
ЎРНАТИЛДИ

ЖУРНАЛНИНГ
ЯНГИ СОНИ

Инсонлар бор, ёди абадий: хотирла-
санг, арзигулик меҳнати, қадрлашга муно-
сиб хизматлари бор. Айниқса, уларнинг 
зулматни ёритган чақмоқдай порлоқ ҳаёт 
йўли дўстлари, шогирдлари, фарзанд-
лари, авлодлари учун матонат ва ибрат 
мактаби, ёрқин из бўлиб қолади. 

Устоз яшаб ўтган уйга қадам босар 
эканмиз, беихтиёр шу ўй хаёлимиздан 
ўтди. Бизни 52 йил давомида Сафар Ос-
тоновга ҳамнафас, елкадош бўлган, тур-
мушнинг оғир юкини баробар кўтаришган 
аёл Жамила Остонова кутиб олди. Дуои 
фотиҳадан сўнг ая билан устознинг сўнг-
ги кунлари, фарзандлари, набиралари 
билан муносабатлари ҳамда ўгитлари 
ҳақида суҳбатлашдик. 

Жамила Остонова умр йўлдоши:
– Анча вақт мазаси бўлмай юрди.  

Овқатга иштаҳаси  йўқолди, кўп чарчай-
диган бўлдилар. Лекин шунда ҳам иш-
лайвердилар. Эрталаб кетиб, кечки 10-11 
ларда келардилар уйга. Тўртинчи қаватга 
зўрғагина кўтариларди. Уйга кириб анча 
вақт нафас ростларди. Даволанинг, деб 
кўп айтдим. Санаторийга боринг, дам 
олинг, дердим. Бизга соғлиғингиз керак, 
дадаси, дея такрорлашдан чарчамасдим. 
Йўқ, касал пайтларида ҳам ишни, газета-
ни ўйладилар. Бироз муддат даволаниб 
келганларида ҳам ишга боравердилар. 
Китоб ёзишим керак, мақола ёзаман, деб 
ташвишланардилар. Кунларини ўқиш-
изланиш билан ўтказдилар. Нима ҳам 
дейман, у киши бутун умрини, кучини, 
меҳрини ишга бағишлаган инсон эди.

Фарзандларига, невараларига меҳри-
бон эди. Уларнинг тарбиясига, ўқишига  
эътибор қаратарди. Бўш пайтларида бо-
лаларининг ўқишлари, орзу-мақсадлари 
билан қизиқарди, улар билан турли маса-
лаларда суҳбатлашарди, баҳслашарди. 
Талабчан, кези келганда, қаттиққўл ҳам 
эдилар. Уларни ҳар бир масалада қўл-
лаб-қувватларди. Ҳар бирига маслаҳат 
берарди, тўғри йўл кўрсатарди. Кўп ўқигин, 
илмли, билимли бўл, изланишдан тўхтама, 
деб уқтирарди уларга. Набираларини жуда 

яхши кўрарди. Ютуқларидан қувонарди, 
хурсандчиликларига шерик бўларди. 

Сафар ака билан 52 йил бирга яшадик. 
Ҳаётимиз давомида турли қийинчиликлар, 
синовли кунлар бўлди. Бир-биримизга 
далда бўлдик, мен уларни, улар мени 
қўлладилар. Уч фарзандни тарбия қилдик. 
Битта нонни сувга ботириб еган пайтлари-
миз бўлган. 12 йил ижарада яшадик. Ўша 
пайтда ҳам эрталаб ишга кетардилар, 
ишдан сўнг кечки ўқишга борардилар. Мен 
болаларга қарардим. Улар бизни моддий 
таъминлаш, рўзғорни бут қилиш учун ҳам 
тинмай ишлардилар. Болаларим катта 
бўлгандан сўнг мен ҳам ишга кирдим. 25 
йил тарбиячи бўлиб ишладим. Фарзанд-
ларим отаси билан фахрланишади, ғурур-
ланишади. Меҳнатларини қадрлашади. 
Ҳаммасини олий маълумотли қилдик. 
Ҳаётда, жамиятда ўз ўринларини топишди.

Дастурхон атрофида, ҳар бир суҳба-
тимизда уларни эслаяпмиз. Ҳозиргача кеч 
кириши билан турмуш ўртоғимни кутишни 

бошлайман. Худди эшикни очиб, кириб ке-
ладигандек кўз тикаман. Ухлаб қолсам ҳам 
келиб қолдиларми, деб уйғониб кетаман. 
48 йил ҳалол меҳнат қилди. Фарзандлари 
олдидаги бурчини ортиғи билан бажарди. 
Ҳаммамиз унинг ёди билан яшаймиз, хо-
тирасини қалбимизда асраймиз. 

Мадина Маҳкамова, 
суюкли набираси:
– Болалик, ёшлик хотиралари додам 

билан чамбарчас боғлиқ. Додам ҳам, 
бувим ҳам бутун умр ҳалол меҳнат қилиб 
ўтишди, мен уларнинг қўлида ўсдим. 
Додам мени яхши ўқишимни, кўп ўргани-
шимни хоҳлардилар.  Инглиз тили курсла-
рига, спорт машғулотларига ўзлари олиб 
борардилар. Ишга кетаётганларида мени 
дарсга ташлаб ўтардилар. Ўқишимни 
доим кузатиб борардилар. Синф раҳбар-
ларим билан ҳам тез-тез боғланиб турар-
ди. Мақтов ёрлиқлари, мукофот олсам, 
мендан ҳам кўпроқ қувонардилар. Бошқа 
набираларига ҳам шундай эътиборда 

бўлган. Яна бир набираси Амир Остонов 
«Пахтакор» футбол клубининг ёшлар 
жамоасида ўйнайди. Синглим Фарангиз 
Бакаева 2019 йил таэквандо бўйича ша-
ҳар биринчилигини олган. Ҳаммамизга 
албатта китоб совға қилардилар. Катта 
қизим Паризодани тўгаракларга, ўқув 
курсларига олиб борардилар. Мактабнинг 
1-синфини аъло баҳолар билан битирга-
нида жуда севинганди. Ҳар биримизнинг 
ютуқларимиз, умуман, ҳаётимизда у 
кишининг ўрни юксак. Ўгитлари, насиҳат-
лари доимо биз билан бирга.

Устознинг ўзи каби камтаргина уйида 
сокинлик ҳукмрон... Жамила аянинг маҳ-
зунлиги кичкинагина чевараларининг ҳам 
нигоҳига кўчган. Уй ичида катталардек 
босиқлик билан астагина юришибди. 
Боболари силаган юзчаларига ғамгинлик 
соя солган. Оиланинг каттаю-кичигига 
суянч ва қўрғон бўлган ота, устоз руҳи 
ҳамиша барҳаёт, унинг хотираси ҳар 
биримизнинг қалбимизда мангу яшайди.

Атоқли давлат ва 
жамоат арбоби, ёзувчи 
Шароф Рашидовнинг 
қайта нашр этилган 
“Дил амри” қиссаси 
(Т., “Niso Poligraf” 
нашриёти, 2021. 272 бет) 
мазмун-мундарижасини 
Иккинчи жаҳон уруши 
даври воқелиги ташкил 
этади.

Урушнинг унутилмас 
оғриқлари “Қаҳрим” 
(1945 йил) шеърлар 
тўпламида, “Қудратли 
тўлқин” романи (1964 
йил) ҳамда “Ғолиблар” 
қиссасида бадиий 
бўёқларда, ёрқин 
қаҳрамонлар образида 
ўз ифодасини топди. 
Ўзбек жангчиларининг 
уруш йилларида кўрсатган 
қаҳрамонликлари 
тўғрисида очерклар, 
ҳикоялар яратди.
Халқ эрки, мамлакат истиқболи 

учун қўлига қурол олиб курашмаган 
ижодкор уруш фожиалари, одамзод 
бошига солган мусибат-ваҳшатла-
ри, азоб-уқубатлари, йўқотиш-тала-
фотлари ҳақида бунчалик ёниб-жў-
шиб, ёзғириб, чуқур эҳтирос билан 
қалам тебратолмайди.

Атоқли давлат ва жамоат ар-
боби, ёзувчи Шароф Рашидовнинг 
"Дил амри" асари ҳақида Ўзбекис-
тон халқ ёзувчиси Одил Ёқубов 
шундай деб ёзган эди: “Шароф Ра-
шидовни адабиётимизда ўз услуби, 
ўз тили, ўз йўлига эга бўлган улкан 
реалист ёзувчи сифатида яхши 
биламиз. Унинг романларида чуқур 
реалистик тасвир тиниқ лиризм би-
лан, лиризм эса жўшқин публицис-
тик руҳ билан йўғрилиб кетади. “Дил 
амри” қиссасида ёзувчи ижодига хос 
бу жиҳатлар, айниқса, психологизм 
янада кучайган, чуқурлашган”.

“Дил амри” қиссаси воқеалари 
уруш йиллари фашистлар асора-
тида қолган рус қишлоғи – Берё-
зовкада кечади. Вазият ниҳоятда 
оғир. Фашистлар зулми-зўғимидан 
ҳар қадамда ўлим нафаси келади. 
Қишлоқ аҳолисини ҳар куни, ҳар қа-
дамда зулм, ҳўрлик, ҳақорат таъқиб 
қилади. Ва лекин фашистларнинг 
ҳақоратлари, зўравонлигига қарши 
курашувчи матонатли куч бор. Бу 
– ғурури синмаган, қадри букилма-
ган, ҳар қандай зулм-зўравонликка 
қарши бош кўтарган ёвқур, жасур, 
довюрак инсонлар. Ёзувчининг 
бадиий маҳорати шундаки, қаҳра-
монларга хос характерли белги-
хусусиятларни ёрқин гавдаланти-
ришга эришган. Ватан хоинлари, 
сотқинларнинг ўзига хос табиати, 
феъли-атвори ҳам фикрлаши, сўз-
лаш тарзи орқали суратлаштиришга 
эришилган. Эътиборлиси, ажойиб 
сўз санъатининг сирли ва чексиз им-
кониятлари, беназир бир мўъжизаси 
руҳоният дунёсини мусаввирона 
жонлантиришда намоён бўлган. Бу 
сўз санъаткорининг ҳавас ва ҳайрат 
уйғотувчи маҳорати самарасидир. 
Табиат ранглари – бўёқларининг яна 
бир шарофати, файзли хусусияти 
шундаки, китобхонни ҳаёт ҳақида, 
яшашнинг маъноси, тириклик, олий-
жаноб умрлар масъулияти ҳақида 
ўйлашга-фикрлашга ундайди. Одам-
лар хусусида, уларнинг гўзал ва 
хунук феъл-атворлари ҳақида чуқур 
ўйларга толдиради. Ўй-мушоҳада-
корлик фикр чўғини ўчирмай туйғу-
кечинмаларни тўлқинлатиб туради.

Адибнинг бетакрор бадиий ма-
ҳорати туфайли сўзлар тасвирий 
санъатнинг энг нозик ва ингичка 
сирли-сеҳрли нафосатини кўз-кўз 
қилади. Бадиий психологизмнинг 
кўркам намуналарини яратади.

“Дил амри” қиссасидаги ба-
диий психологизмнинг чуқурлиги, 
ишонтириш санъати шундаки, адиб 
ўспиринлар образини яратаркан, 
оталарча меҳр-эътибор балқиб ту-
ради. Уларнинг қалтис вазиятдаги 
эзгу, олижаноб ишларини ёритиш-
да катта қалб ҳарорати, қайноқ 
туйғулар самимияти ўқувчини ром 
этади. Қаҳрамонларнинг ҳар би-
рига хос характер хусусиятларига 
мос сўз, ифода, ранг, бўёқлар 
танлайди. Уларнинг индивидуал 
қиёфаларини яратиш баробарига 
ижтимоий воқелик, тарихий шароит-
вазиятнинг нечоғлиқ қалтислигига, 
мураккаблигига диққатни қаратади. 
Айниқса, жафокаш, жабрдийда 
муштипар она Зоя Андреевнанинг 
аччиқ қисмати, охир-оқибат ўлим 
билан ниҳояланган ҳаёт лавҳалари 
китобхон дилини ларзага солади. 

Бадиий тасвирдаги ўкинч, ҳазин 
оҳанг ҳаёт ҳақиқатини ёритишда 
атоқли адибимиз маҳоратининг 
ёрқин тасдиғидир.

“Дил амри” қиссасидаги уруш 
ва болалик масаласи ўзак асосни 
ташкил қилади. Ўспирин йигит-қиз-
ларнинг фашист босқинчиларига 
нафрати, ҳамқишлоқлари билан 
партизанларга ёрдами, икки ўртада-
ги алоқачилик фаолияти катта ма-
ҳорат билан ёритилган. Адиб уруш 
ваҳшатларининг болалар ҳаётида 
қолдирган, аччиқ дуд мисолини ди-
моғини, дилни ачиштирган, бағрини 
ёндирган-куйдирган жароҳатларини 
маҳорат билан тасвирлайди. Ҳаё-
тий воқеалар, ҳолатлар, лавҳалар 
асосида Ватан тушунчаси садоқат, 
ота-боболарнинг қутлуғ, ҳақ ишига 
эътиқод шаклида намоён бўла бо-
ради. Уруш тўфони болаликни тез 
улғайтиради.

Ватан тушунчасининг қанчалик 
муқаддаслиги она юрт сарҳадларини, 
ҳар бир қарич ерини фашист газанда-
ларидан ҳимоя қилиш жараёнларида, 
уруш жабҳаларида кўрсатилади. Ки-
тобхон кўзи ўнгида Ватан мудофааси-
да жон фидо ўсмирлар фаолияти 
жўшқин шиддат билан жонли, ҳаётий 
лавҳаларда ёритилади.

Болалик қалбида куртак туккан 
Ватанга садоқат, оталарнинг эзгу-
ҳақ ишларига эътиқод туйғусининг 
тобора илдиз отишида Иван Ива-
нович сингари кекса ўқитувчининг 
эътиборли фаолияти катта меҳр ва 
самимият билан акс эттирилади. 
“Берёзовка” қишлоғи уруш билан 
юзма-юз келади. Уруш даҳшатла-
ри, талафотлари, асоратлари 
билан қишлоқ хонадонларига 
кириб келади. Тинч- бунё д корлик 
фаолият билан банд қишлоқ аҳли 
туриш-турмушига қора кўланкасини 
ташлайди. Фашистлар томонидан 
қишлоқнинг бомбардимон қилини-
ши, ёнғин, ўлим, талатўп оғушида 
қолган қишлоқ аҳлини ҳамжиҳатлик, 
аҳил-тотувлик, ҳақ ишга сафар-
барлик ҳисси-масъулияти ўзаро 
бирлаштиради, кекса ўқитувчи Иван 
Ивановичнинг ҳамқишлоқларига 
даъвати мурожаатида қиссанинг ғоя-
вий-бадиий пафоси тажассум этган. 
Айнан шундай саҳифада қиссанинг 
мағзи-мазмуни, адибнинг ғоявий 
мақсад-идеали ёрқин зуҳур топади.

Қиссада дўстлик-қардошлик 
туйғулари бардавомлигини тас-
диқловчи саҳифалар ҳам ғоят 
самимийлиги билан китобхонни 
ҳаяжонлантиради. Шу маънода қис-
са уруш ва инсон тақдири, зулм ва 
болалик, уруш ва ватанпарварлик, 
Ватан туйғуси масалалари ёзувчи 
Шароф Рашидовнинг катта маҳо-
рати туфайли теран ижтимоий-фал-
сафий мазмун касб этган. Хусусан, 
бирлик, ҳамжиҳатлик, дўстлик ҳар 
қандай зулм кўринишларини, шу 
жумладан, уруш офатларини ҳам 
бартараф этади. Ер юзида эркин-
ҳур ҳаётни, гўзалликлар яратувчи 
бунёдкорликни, шарафли меҳнатни 
қарор топтиради.

Тинчлик, барқарорлик, ҳамкор 
ҳамжиҳатлик дунёнинг боқийлигини 
таъминлайди, деган бадиий-фал-
сафий ғоя, гуманистик пафос қисса 
мазмунидан балқиб туради. Инсон 
азиз, Ватан муқаддас, миллатсе-
варлик кўнгиллар ганжидир, деган 
мазмун қиссанинг фалсафий-маъ-
рифий мундарижасини белгилаб 
беради.

Нўъмон РАҲИМЖОНОВ,
филология фанлари доктори, 

профессор,
Носир ТОИРОВ, 

Ўзбекистон ХДП Марказий 
Кенгаши ҳузуридаги Фахрийлар 

кенгаши раиси ўринбосари, 
тадқиқотчи.

«ДИЛ АМРИ»

Фарзандларига, невараларига меҳрибон эди. Уларнинг тарбиясига, ўқишига  эътибор қаратарди. Фарзандларига, невараларига меҳрибон эди. Уларнинг тарбиясига, ўқишига  эътибор қаратарди. 
Бўш пайтларида болаларининг ўқишлари, орзу-мақсадлари билан қизиқарди, улар билан турли Бўш пайтларида болаларининг ўқишлари, орзу-мақсадлари билан қизиқарди, улар билан турли 

масалаларда суҳбатлашарди, баҳслашарди. Талабчан, кези келганда, қаттиққўл ҳам эдилар. Уларни масалаларда суҳбатлашарди, баҳслашарди. Талабчан, кези келганда, қаттиққўл ҳам эдилар. Уларни 
ҳар бир масалада қўллаб-қувватларди. Ҳар бирига маслаҳат берарди, тўғри йўл кўрсатарди.ҳар бир масалада қўллаб-қувватларди. Ҳар бирига маслаҳат берарди, тўғри йўл кўрсатарди.

 …Ўн кунча аввал соғлиғини билиш учун  телефон-
да боғланаман.

 “Касалхонадаман. Энди анча тузукман. Лекин 
асорати ёмон бўларкан...”.

“Асорат” деяётгани овозидан сезилиб турарди...
Ҳол-аҳвол сўрашиш узоққа чўзилмайди.
 “Янги лойиҳа бошладик, Рўзимбой. Хизмат вази-

фасини бажараётиб, ҳалок бўлган ички ишлар ходим-
лари ҳақида ўқишли, таъсирчан очерк, хотира-эссе 
жанрида ҳар вилоятдан бир нафар  қаҳрамон тўғриси-
да ёзиш керак. Хоразмдан ёзасан...”

Бу ёғи кетди!..
 

* * *
Салкам қирқ йиллик журналистлик фаолиятимда 

кам эмас, 8 нафар бош муҳаррир билан турли вақтли 
нашрларда ишлабман. Айримлари фақат  топшириқ 
бергани эсимда: “Фалон нарса ёз!”

33 йилки, акадўстим, устозим бўлмиш бу инсон эса 
ёзилажак мақола мавзуси, нималарга эътибор қара-
тиш керак, қайси жиҳатлари қамраб олинади... қисқа-
си, бўлажак мақоланинг бошламасию хотимасигача 
фикр айтарди. Ҳатто сарлавҳа ҳам топиб берарди.

Бошқа бундай  бош муҳаррирни учратмадим.
* * *

...Мен террорчиларга қарши кураш жараёнида 
ҳалок бўлган тоғамнинг куёви ҳақида ёзажагимни, қаҳ-
рамон менга яқинлиги, уни яхши билишимни айтаман.

Ниятим — гапни қисқароқ қилиш, тўшакда ётган 
беморни уринтирмаслик.

Қайда?
Телефондаги суҳбатимиз ярим соатча чўзилади. 

Ҳали ёзилмаган мақола деярли шаклланади.
Ўзимча маслаҳат бераман: “Ўзингизга қаранг, соғ-

лиқни ўйланг,  икки-уч кун ичида ёзиб, жўнатаман”.
“Почтага ташлаб қўй, менга болалар обкелади...”

* * *
Устоз топшириғи, яна бемор бандани уринтирмас-

лик учун барча ишларимни йиғиштириб, икки кунда 10 
варақлик хотира-эссени қоралайман.

Яна телефонда боғланамиз. 
“Соғлиғингиз яхшими?”
“Яхши. Мақола нима бўлди? Суратларини топдинг-

ми?”
 “Топдим, топдим, Лазизага юбордим...”.
“Унда бундай қиламиз...”
Овозлари зўрға чиқаётганди. Озорланишларини 

истамай, баҳона топаман:
“Мен йўлда эдим, сал кейинроқ телефон қилсам-

чи”
“Яхши. Болалари билан гаплашдингми?”
“Гаплашдим, гаплашдим...”

* * *
5 июнь – шанба. Ўзи телефон қилиб қолди:
“Мақолангни ўқидим, сал-пал тузатдим. Якуни 

бўшроқ чиқибди. Фарзанди ҳам ота касбини давом эт-
тираётган экан, бу яхши. Боласи билан боғлиқ бирор 
таъсирчан воқеа келтириб, мақолани  якунлаш керак. 
Ўқиган одамнинг кўзидан ёш чиқсин-да!”

“Яхши. Бирор нарса ўйлайман. Сиз ўзингизга қа-
ранг, уринманг, хайр!”

...Йўқ, хайрлашгиси келмайди, гурунгимиз яна 
йигирма минутча чўзилади...

* * *
Устоз бермиш ғоя остида “таъсирчан якун”ни 

қўшиб, тузатилган нусхани яна таҳририятга жўнатаман 
ва унга тайинлайман:

“Овозлари зўрға чиқаяпти. Устозни уринтирмаслик 
керакми... Ҳамма айтганларини қўшдим. Ўзлари таҳ-
рир қилган нусха билан солиштириб, тузатинглар”.

* * *
Ярим соатлардан кейин яна қўнғироқ.
“Ўқидим. Буниси маъқул. Душанба куни газета 

“вёрстка”(саҳифалаш-таҳр.) бўлади. Ҳали яна қўлим-
да тўртта мақола турибди, уларни ҳам ўқиб, таҳрир 
қилишим керак. Кейин... туркум мақолаларни тўплаб, 
алоҳида китоб қиламиз. Пўлат Бобожонов (Ички 
ишлар вазири-таҳр.)“кириш сўзи” ёзиб берадилар. 
Гаплашганман. Мустақилликнинг ўттиз йиллиги ара-
фасида чиқарамиз...”

Бу мулоқотимиз ҳам менга боғлиқ бўлмаган ҳолат-
да анча чўзилади.

* * *
9 июнь, чоршанба...
Тошкентга келувдим. Мақолам “Ўзбекистон овози” 

газетасида чоп қилинганидан хабар топаман – икки 
ҳамкасбим  телефонда уни ўқигани, яхши ёзилганини 
айтади.

Тушдан кейин ўттиз йиллик қадрдон дўстим Нор-
қобил Жалилнинг ишхонасига ўтаман. Қарасам, унинг 
столи устида менинг мақолам босилган газета, менга 
узатаётиб, қўшиб қўяди:

“Икки ойдан ошди касалхонага тушиб қолганига. 
Уйидайди бир муддат. Яна мазаси қочиб қолди. Шу 
аҳволда тағин газетада босилаётган мақолаларниям 
ўзи ўқиб, таҳрир қилиб ётибди. Неча  марта айтдим, 
сизга соғлиқ керакмасми, деб. Одам боласи касбига 
бу қадар берилиши...”

...Орадан уч соат вақт ўтди. Бир маҳал Норқобил 
қўнғироқ қилиб, нохуш хабарни етказади. Овозидаги  
оғир хўрсиниқ, лабларини беихтиёр тишлагани ва 
айтмиш гапи миямга муҳрланиб қолади:

“Ўзбек матбуотининг сўнгги могиканларидан бири 
бизни ташлаб кетди, жўражон!”

                ***         
Охират ОСТОНаси сари бошлаган САФАРингиз 

хайрли бўлсин, муҳтарам устоз!

Рўзимбой ҲАСАН,
журналист.

ЎЗИНИ ГАЗЕТАГА 
БАҒИШЛАГАН ИНСОН

ХИЗМАТ ВАЗИФАСИНИ 
БАЖАРАЁТИБ…

ТАҲРИРИЯТДАН: 

Шу ҳафта охирида муҳим 
байрам — Матбуот ва ОАВ 
ходимлари куни байрамини 
нишонлаймиз. Шу байрамда 
матбуот фидойиларини эслаб, 
уларнинг сабри, қаноати ва 
матонатидан ибрат олишни 
бурчимиз, деб биламиз. 
«Ўзбекистон овози»га 19 йил 
раҳбарлик қилган устозимиз 
Сафар Остонов ўргангулик, ўрнак 
олгулик инсонлардан эди. 



6 2021-yil, 23-iyun. Chorshanba №24 (32.666) www.uzbekistonovozi.uz info@uzbekistonovozi.uz

АБИТУРИЕНТЛАРНИ 
онлайн рўйхатга олиш бошланди

2021/2022 ўқув йили учун ОТМнинг бакалав-
риат таълим йўналишларига абитуриентларни 
онлайн рўйхатга олиш бошланди.

Бунда абитуриентлар:
●  телефон рақамини авторизациядан ўтказиб, 

паспорт маълумотлари, доимий яшаш манзили ва 
тугатган таълим муассасаси бўйича маълумотлар-
ни киритиши;

●  имтиёзлари мавжуд бўлса, уларни текшириш-
лари; 

● чет тилидан миллий ёки халқаро сертификат-
га эга бўлса, сертификат маълумотларини кирити-
ши керак.

Таълим йўналишларини эса 2021-2022-ўқув йили 
учун ОТМга ўқишга қабул қилишнинг давлат буюрт-
маси параметрлари белгиланиб, тиллар кесимида 
тасдиқланганидан сўнг танлаш мумкин бўлади.

Рўйхатга олиш Давлат тест марказининг my.dtm.
uz сайти ва Ягона интерактив давлат хизматлари 
портали (my.gov.uz) орқали амалга оширилади.

Абитуриентларни рўйхатдан ўтказиш 20 июлга 
қадар (20 июль куни ҳам) давом этади ҳамда улар 
ушбу муддатга қадар ўз маълумотларини ўзгарти-
ришлари, чет тилидан миллий ёки халқаро серти-
фикатга эга бўладиган бўлса, сертификат маълу-
мотларини киритишлари мумкин.

ҲОМИЙЛИККА ВА БОШҚА ТАДБИРЛАРГА 
МАЖБУРИЙ ЖАЛБ ЭТИШ
маъмурий жазо қўлланишга сабаб бўлади 

Давлат органи ёки давлат ташкилотининг ман-
сабдор шахси ёки хизматчиси томонидан тадбир-
корларни ҳомийликка ва бошқа тадбирларга мажбу-
рий жалб этиш, шундай ҳаракатлар учун маъмурий 
жазо қўлланилганидан кейин содир этилса:

●  БҲМнинг 200 бараваридан 400 бараваригача 
(49 млн сўмдан 98 млн  сўмгача) миқдорда жари-
ма;

●  3 йилгача муайян ҳуқуқдан маҳрум қилиш;
●  360 соатдан 480 соатгача мажбурий жамоат 

ишлари;
●  3 йилдан 5 йилгача озодликни чеклаш;
●  3 йилдан 5 йилгача озодликдан маҳрум қи-

лиш билан жазоланиши мумкин.

ЭНДИЛИКДА ЎЗБЕКИСТОНДА ТУҒИЛГАН 
фуқаролиги бўлмаганларга фуқаролик олиш 
учун узлуксиз 5 йил яшаш талаб этилмайди

“Ўзбекистон Республикасининг фуқаролиги 
тўғрисида”ги Ўзбекистон Республикаси Қонунига 
қўшимча ва ўзгартишлар киритиш ҳақида”ги Қонун 
(ЎРҚ-696, 14.06.2021 й.) Президент томонидан имзо-
ланди.

Қонунга “идентификацияловчи ID-картаси” ту-
шунчаси киритилди.

Ўзгартиришга кўра, 2005 йил 1 январга қадар 
Ўзбекистонда доимий яшаш жойи бўйича рўйхатга 
олинган ҳамда муқаддам чет давлат фуқаролигида 
бўлмаган шахс хоҳиш билдирган тақдирда, Ўзбеки-
стон фуқароси деб тан олинади.

Шунингдек, ота-онасидан бири (ёлғиз отаси ёки 
онаси) Ўзбекистон фуқароси деб тан олинган, чет 
давлат фуқаролигини қабул қилмаган ва Ўзбеки-
стонда яшаб келаётган бола хоҳиш билдирган тақ-
дирда, Ўзбекистон фуқароси деб тан олинади.

Қонунга кўра, эндиликда Ўзбекистон фуқароси 
деб тан олиш учун фактларни тасдиқловчи ҳуж-
жатлар мавжуд бўлмаган тақдирда, ариза берувчи 
ушбу фактларни суд тартибида аниқлаши мумкин.

Бундан ташқари, Ўзбекистон ҳудудида туғилган 
ва яшаб келаётган фуқаролиги бўлмаган шахслар 
Ўзбекистон фуқаролигини олиш мақсадида илти-
моснома билан мурожаат қилган кунга қадар 5 йил 
давомида (фуқаролиги бўлмаган шахсга яшаш гу-
воҳномаси олинган кундан эътиборан) узлуксиз 
яшаш шарти бекор қилиниши белгиланди.

Адлия вазирлигининг 
“Huquqiy axborot” канали. 

» Ёшлар тақдирига бефарқ бўлишга ҳеч кимнинг ҳаққи йўқ. Ёшлар тақдири, 
уларни ўйлантираётган муаммолар ҳар бир раҳбар, мутасаддининг доимий 

эътиборидаги масалага айланиши керак.

Қўлимизда ҳар бир ҳудудга доир 
аниқ фактлар бўлса, режаларимиз 
ҳам, амалларимиз ҳам манзилли ва 
пухта бўлади. Айнан шунинг учун 
бизга бутун республикани қамраб 
оладиган ишончли маълумотлар керак 
ва улар тадрижий равишда янгиланиб 
борилиши шарт. Бундай аниқ ва яхлит 
маълумотлар эса аҳолини рўйхатга 
олиш асосида олинади. Шунга қараб 
ўтмиш ва бугун ҳақида фикр-мулоҳаза 
юритиш ҳамда келажакни фаразлаш 
мумкин. Шунингдек, бу аҳолининг ёши, 
жинси, миллий таркиби, маълумот да-
ражаси, оилавий ҳолати, бандлиги ва 
бошқа тавсифлари ҳақида маълумот 
олишнинг ягона манбаи ҳамдир.

Маълумки, БМТнинг 2015 йил 10 
июндаги “2020 йилда аҳоли ва уй-жой 
фондини рўйхатга олиш борасидаги 
принциплар ва тавсиялар” резолюция-
си қабул қилинган ва унга асосан, БМТ-
га аъзо давлатлар камида бир марта 
аҳоли ва уй-жой фондини рўйхатга 
олишни ўтказиши белгилаб қўйилган. 

Айни пайтда МДҲ мамлакатларида бу 
жараёнга тайёргарлик бошланган. 

Ўзбекистонда мустақиллик йилла-
рида ҳали бирор марта бундай ҳисоб-
китоб ишлари олиб борилмаган. Бундай 
саноқ сўнгги бор собиқ иттифоқ даври-
да, аниқроғи, 1989 йилда ўтказилган 
эди. Ҳолбуки, халқаро тажрибадан маъ-
лумки, кўпгина мамлакатларда аҳолини 
рўйхатга олиш тадбири камида ҳар ўн 
йилда бир маротаба ташкиллаштирили-
ши анъанага айланган. Республикамиз-
да ҳам энди ана шундай муҳим жараён 
йўлга қўйилади. Бу борада Вазирлар 
Маҳкамасининг 2020 йил 11 ноябрда-
ги “Ўзбекистон Республикасида 2023 
йилда аҳолини рўйхатга олишга тайёр-
гарлик кўриш ва уни ўтказиш чора-тад-
бирлар тўғрисида”ги 710-сонли қарори 
ҳуқуқий асос бўлиб хизмат қилади.

Аҳоли сонини рўйхатга олиш мам-
лакатда яшовчи барчага тегишли 
бўлган демографик, иқтисодий ва иж-
тимоий маълумотларни йиғиш, умум-
лаштириш, баҳолаш, таҳлил ва эълон 

қилишнинг ягона жараёнидир. У аҳоли 
тўғрисидаги маълумотларнинг асосий 
манбаи бўлиб, келгуси 10-20 йиллик 
ривожланишнинг прогноз кўрсаткичла-
рини ҳисоблаш учун ишончли пойдевор 
яратади. Аҳоли миграцияси тўғриси-
даги маълумотлар шакллантирилади.

Ўз навбатида, ҳудудларни ижти-
моий-иқтисодий ривожлантириш, аҳоли 
бандлиги, аёллар ва болалар саломат-
лигини яхшилаш ва оилаларга ёрдам 
кўрсатиш бўйича дастурларни манзил-
ли ишлаб чиқишда ахборот тарзида 
фойдаланилади. Аҳоли сонини ишонч-
ли ҳисоблаш бўйича расмий статистика 
тизимида асосий роль ўйнайди. 

Мазкур жараён уч босқичда амалга 
оширилади. Биринчиси, тайёргарлик 
босқичи бўлиб, уч йилга яқин вақт да-
вом этади. Иккинчиси, асосий босқич 
бўлиб, бунда бевосита аҳолини рўйхат-
га олиш амалга оширилади, яъни аҳоли 
тўғрисидаги маълумотлар йиғилади, на-
зорат текшируви ўтказилади ва аҳолини 
рўйхатга олиш материаллари топши-
рилади. Бу тахминан икки ой муддатни 
ташкил этади. Сўнгги босқич қарийб уч 
йил давом этиб, олинган маълумотлар 
кодлаштириш ёрдамида таҳлил қили-
ниб, натижалар эълон қилинади.

Рўйхатга олиш жараёнида тўпла-
надиган статистик маълумотлар ягона 
электрон ахборотлар тизимига кири-
тилади. Яъни бундан бу ёғига қоғоз-
бозликдан воз кечиб, замонавий тех-

нологияларни 
жорий этишга 
эътибор қара-
тилади. 

Р ў й х а т г а 
ол у вч и л а р н и 
танлаш ҳам энг 
муҳим масала-
лардан бири ҳи-
собланади. Чунки 
маълумотларнинг тўғ-
рилигига бевосита айни улар 
масъул бўлади ва шакллантирилган 
маълумотлар реал бўлиши шарт. Бу 
жараёнга жалб этиладиган ходимлар 
ҳар хил ёшда ва касбда бўлиши, би-
ринчи навбатда, Давлат статистика 
қўмитаси ва унинг вилоят, шаҳар ва 
туман бўлимлари ходимлари, статис-
тика йўналишида таҳсил олаётган 
талабалар, магистрлар, шунингдек, 
таянч докторантлар бўлиши мумкин.

Ёши ва касбидан қатъи назар, аҳо-
лини рўйхатга олувчилар учун қисқа 
муддатли ўқув курслари ташкил этила-
ди ва зарурат туғилса, уларга қўшим-
ча маслаҳатлар берилади. Аҳолини 
рўйхатга олиш тадбирларини ўтказиш 
билан боғлиқ харажатлар амалдаги 
ҳужжатларга, шунингдек, Вазирлар 
Маҳкамасининг қарорларига муво-
фиқ белгиланади. Жараённи давлат 
бюджети маблағлари ва қонун билан 
тақиқланмаган бошқа маблағлар ҳисо-
бига молиялаштириш кўзда тутилган.

Амал-
даги меъёрий 

ҳужжатларга биноан, якуний маълу-
мотларни уч тилда эълон қилиниши 
кўзда тутилган. Чора-тадбирлар дас-
турида аҳолини рўйхатга олиш нати-
жаларини расмий чоп этиш, тарқатиш, 
ахборот билан таъминлаш ва эълон 
қилиш, аҳолини рўйхатга олишнинг 
дастлабки ва якуний маълумотларини 
архивда сақлашга тайёрлаш муддати 
2025 йил 1 декабрга қадар, деб кўр-
сатилган. Яъни маълумотлар билан 
танишишнинг охирги чегара муддати 
белгиланган. Бироқ агарда тезкор 
фаолият юритилса, ушбу муддатдан 
олдин ҳам эълон қилиш имконияти 
мавжуд. 

Санжар АННАЗАРОВ, 
Олмазор туман статистика бўлими 

бошлиғи, 
Ҳилола ҚАМАРЕТДИНОВА, бош 

мутахассис.

АҲОЛИНИ РЎЙХАТГА ОЛИШНИНГ 
МОҲИЯТИ НИМАДА?

Тасаввур қилинг, қўлингизда Ўзбекистон харитаси ва унга 
қараб ҳудудларга доир бирламчи маълумотларни айтиш 
мумкин. Масалан, Қорақалпоғистонда қанча аҳоли яшайди, 
Хоразмда бандлик масаласи қай аҳволда, Сурхондарёда 
нечта таълим муассасаси бор, Фарғона водийсида аҳоли 
зичлиги қандай ва шунга ўхшаш бошқа муҳим маълумотлар. 
Бироқ бундай юзаки ва тахминий кўрсаткичлар билан 
бугунги жадал ривожланиш ва ислоҳотлар даврида узоқни 
кўзлаб ниманидир режа қилиш қийин, албатта. 

Бугун аксарият мактаб битирувчилари 
хаёлида бир хил ўйлар: “олий таълим 
муассасасига кира олмасам, нима қила-
ман?” Билими зўрлар, омади келганлар 
ўқишга киради. Ҳунари борлар ишга чоғ-
ланади, меҳнат қилади. Қолганлари-чи?.. 
Аксарият йигит-қизлар ҳаёт чорраҳасининг 
ўртасида қай тарафга қадам босишни бил-
май тўхтаб қолишади.

Бундай вақтда уларга давлатдан, 
жамиятдан ва атрофдагилардан ёрдам, 
қўллов керак. Ёшлар бандлигини таъмин-
лаш бўйича ЎзХДП ташкилотлари қандай 
лойиҳаларни амалга оширмоқда? Бугун 
битирувчилар тақдирига қанчалик эъти-
бордамиз?
Шуҳрат ЖАЛАЛОВ,
ЎзХДП Косонсой туман кенгаши раиси:
– Шу кунларда мактаб битирувчиларининг 

аксарияти олий ўқув юртларига кириш учун 
тайёргарлик кўраётган бўлишса, баъзилари 
оила бюджетига ҳисса қўшиш мақсадида бирор 
касбни эгаллашга интилмоқда. Эҳтиёж ҳисобга 
олинган ҳолда, ёшларни иш билан таъминлаш 
мақсадида бўш иш ўринлари ўрганиляпти. Халқ 
депутатлари Косонсой туман Кенгашидаги 
ЎзХДП гуруҳи ташаббуси билан туманда мактаб 
битирувчилари ва хотин-қизлар бандлигини 
таъминлаш масаласида ўрганиш олиб борилди.

Маълумотга кўра, бугун тумандаги 
ёшлар сони 39548 нафарни, улардан банд 
бўлмаганлар 4517 нафарни ташкил этган. 
Кўрилган чора-тадбирлар натижасида улардан 
2157 нафари тадбиркорлик йўналиши, 316 
нафари қишлоқ хўжалиги бўйича бандлиги 
таъминланган бўлса, бандлик жамғармаси 

орқали ҳақ тўланадиган жамоат ишларига 
79 нафар, меҳнат ярмаркалари орқали 430 
нафар ҳамда бошқа йўналишлар бўйича 17 
нафар ёшлар ишга жойлаштирилган. Ушбу 
йўналишдаги ишларни янада кучайтириш 
мақсадида халқ депутатлари Косонсой туман 
Кенгашининг махсус қарори қабул қилинди.

Қарорга кўра, секторлар кесимида доимий 
равишда ишсиз ёшлар ва хотин-қизлар 
мониторингини ўтказиш, йил давомида уларни 
иш билан таъминлаш чора-тадбирларини кўриб 
бориш вазифалари белгиланиб, қарор ижросини 
назорат қилиш халқ депутатлари туман 
Кенгашининг тегишли доимий комиссиясига 
юклатилди.

Ёшлар тақдирига бефарқ бўлишга ҳеч 
кимнинг ҳаққи йўқ. Ёшлар тақдири, уларни 
ўйлантираётган муаммолар ҳар бир раҳбар, 
мутасаддининг доимий эътиборидаги масалага 
айланиши керак. Бу борада депутатлик 
назоратини ўрнатиш, долзарб масалаларни 
туман Кенгаши сессияларига олиб чиқиш 
доимий эътиборимизда бўлади.

Лазиз ДАМИНОВ,
ЎзХДП Сурхондарё вилоят кенгаши бўлим 

бошлиғи:
– Меҳнат бозоридаги ёшлар аҳволини 

баҳолаш зарурати ҳамма вақтларда ҳам 
долзарб масалалардан бири бўлган. Ёшлар 
кўп жиҳатдан жамиятдаги сиёсий, иқтисодий ва 
ижтимоий жараёнларга таъсир кўрсатади.

Ўтган йили Сурхондарё вилоятида 38454 
нафар йигит-қиз мактабни тамомлаган.  
Шулардан 26300 нафардан ортиқ битирувчининг 
бандлиги таъминланган. 6142 нафари халқаро 
ва миллий олий таълим муассасаларига, 2673 

нафари касб-ҳунар техникумларига қабул 
қилинган ва 17535 нафари эса иш билан 
таъминланган. Битирувчиларнинг 31 фоизининг 
бандлиги таъминланмаган. Жорий йилда 37621 
нафар ўқувчининг мактабларни битириши 
кутилмоқда.

Ёшлар бандлигини таъминлаш 
партиямизнинг муҳим дастурий вазифаларидан 
жой олган. Вилоят партия ташкилоти бу борада 
қатор ишларни амалга оширмоқда. Меҳнат 
ярмаркалари, амалий лойиҳалар давомида 
йигит-қизларнинг бандлиги таъминланмоқда.

Хусусан, жорий йил апрель ойида ЎзХДП 
Шўрчи туман кенгаши ҳамда депутатлик 
гуруҳлари томонидан «Депутат маҳаллада» 
лойиҳаси бўйича маҳаллаларда ёшлар 
бандлиги муаммолари ҳал этилди. Ёшлар 
ўртасида тадбиркорликни ривожлантириш 
мақсадида “Ёшлар 1+1” лойиҳаси бўйича 

35 нафар ёш туман Кенгаши депутатларига 
бириктирилди.

Тўғри, бугун ёшларни қўллаб-қувватлаш 
мақсадида уларга кўплаб имтиёзлар 
берилмоқда, имкониятлар яратилмоқда. 
Кичик бизнес ва хусусий тадбиркорликни 
жадал ривожлантиришни рағбатлантириш 
асосида ҳар йили минглаб янги иш ўринлари 
яратилмоқда. Бу ўз навбатида ўта долзарб 
муаммо ҳисобланган аҳоли, авваламбор, 
ёшлар бандлигини таъминлаш имконини 
бермоқда. Аммо айрим ҳолларда иш 
ўринларининг барқарор эмаслиги, меҳнат 
қилаётган ёшларнинг бироз вақт ўтиб ишдан 
ҳайдалиш ҳолатлари ҳам кузатиляпти. Шу каби 
муаммоларни ҳал этиш бўйича депутатлик ва 
жамоатчилик назоратини янада кучайтиришимиз 
муҳим, деб ўйлайман.

Равшан ХОМИТОВ,
ЎзХДП Тошкент шаҳар кенгаши раиси 

ўринбосари:
– Ёшлар ўртасидаги ҳуқуқбузарликлар, 

жиноятларнинг кўпчилиги уларнинг 
бекорчилиги, бирон иш билан машғул 
бўлмаганлигига бориб тақалади. Шу боис 
уларнинг ижтимоий-иқтисодий фаоллигини 
ошириш, меҳнат фаолиятига кенг жалб қилиш, 
истиқболли ғоялар ва лойиҳаларини рўёбга 
чиқаришга ҳаракат қиламиз.

Мисол учун, Миробод туманидаги “Авлоний” 
маҳалласида ташкил этилган тадбирда 
Мадинахон Жўраева ишга жойлаштириш бўйича 
мурожаат қилди ва “Моно” ўқув марказига 
ўқиш учун бепул йўлланма берилди. Курсни 
тамомлагандан сўнг у иш фаолиятини бошлаши 
мумкин бўлади. Шунингдек, мазкур тумандаги 
“Оқ-уй” маҳалласида “Ёшлар дафтари” тизими 
орқали манзилли ёрдам кўрсатилиши ва уларни 
ижтимоий қўллаб-қувватлаш борасидаги ишлар 
билан яқиндан танишиш ҳамда ёшларни бизнес 
лойиҳалар ишлаб чиқишга ўргатиш ва кредит 
олишда амалий ёрдам кўрсатиш мақсадида 
“Оқ-уй” сайлов округи депутати Шаҳноз 
Пўлатова билан учрашув ташкил қилинди.

Учтепа туман кенгаши ҳамда туман 
Бандликка кўмаклашиш 
маркази билан 
ҳамкорликда  “Ёшларга 
кўмак” лойиҳаси 
доирасида "Темир 
дафтар"га  киритилган 
ёшлар учун бўш иш 
ўринлари ярмаркаси 
ташкил этилди. 4 нафар 
ёшга қайта касбга 
ўқитиш учун йўлланма 
берилди. Март ойида 
ЎзХДП Сергели туман 
кенгаши ҳамда туман 
бандлик ва меҳнат 
муносабатлари маркази 
билан ҳамкорликда 
“кам даромадли ва 
ишсиз фуқароларни 

тадбиркорликка жалб қилиш, уларнинг меҳнат 
фаоллигини ошириш ва касб-ҳунарга ўқитиш” 
мавзусида ўтказилган тадбирда ҳам 5 нафар 
ёш доимий ишга, 10 нафари махсус бепул 
ўқув курсларига жойлаштирилди. Ҳамкорлик 
натижасида йил бошидан буён “темир 
дафтар”даги 20 нафар ёшга ишга жойлашишида 
ҳамда 6 нафар ногиронлиги бўлган йигит-қизга 
бепул ўқув курсларига жойлашишга 
кўмаклашилди.

Албатта, бу каби лойиҳаларимиз талайгина. 
Аммо гап ютуқларимиз ва фақатгина партиянинг 
ишлари ҳақида эмас. Муҳими, ҳеч бир ёш 
эътибордан қолмасин. Ҳеч бир йигит-қиз ишим 
йўқ, даромадим йўқ, деб ўксимасин.

Гулруҳ ОДАШБОЕВА,
“Ўзбекистон овози” мухбири.

ЁШЛАР “ИШИМ ЙЎҚ, 
ДАРОМАДИМ ЙЎҚ”, ДЕБ ЎКСИМАСИН

2021 ЙИЛДА ЯНГИ ИШ 
ЎРИНЛАРИНИ ТАШКИЛ ЭТИШ 
ВА АҲОЛИ БАНДЛИГИГА 
КЎМАКЛАШИШ БЎЙИЧА 
ДАВЛАТ ДАСТУРИДА 457 127 
ТА ДОИМИЙ ЯНГИ ИШ ЎРИНИ 
ОЧИЛИШИ РЕЖА ҚИЛИНГАН.



«ЎЗБЕКИСТОН ОВОЗИ» БОНГ УРАДИ

Бундан уч-тўрт йил аввал Сурхон-
дарёда пиёзнинг нархи кескин тушиб 
кетганди. Маҳсулотини сотолмаган 
юзлаб тадбиркор ва минглаб томорқа 
ер эгалари меҳнатига куйиб, моддий 
зарар кўрганди.

Бу йил ҳам худди шундай бўлди. 
Пиёз кўп, харидор йўқ. Ҳосил увол 
бўлаётганидан одамлар норози.

— Кўп йиллардан буён деҳқон-
чилик қиламан, — дейди шўрчилик 
тадбиркор Жаҳонгир Умбаров. — Она 
замин биздан ҳеч қачон саховатини 
аямаган. Озми-кўпми доим манфаат 
кўрганмиз. Шунинг учун ўтган йили 
4 гектар майдонга эртапишар пиёз 
эккандик. Ижара ҳақи, ер ҳайдаш, ми-
нерал ўғит, уруғ сотиб олиш ва бошқа 
харажатлар учун 95-100 миллион сўм 
маблағ сарфланди. Ҳозирги кунда 85-
90 тонна ҳосил тайёр. Аммо харидор 
йўқ. Айрим “ишбилармонлар” 200-250 
сўмдан сўраб келяпти. Ахир бу уруғ 
учун сарфланган пулниям қопламай-
ди-ку. Нима қилишни билмайман. Қан-
дай йўл тутишга ҳайронман. Баъзилар 
аллақачон гектар-гектар майдонни 
“плуг” билан ағдариб ташлади. Уч-тўрт 
кун кутаман, агар сотолмасам, мен 
ҳам ҳайдатаман. 

— Уч нафар фарзандимиз бор, 
— дейди Денов туманининг “Буюк 
ипак йўли” маҳалласида истиқомат 
қилувчи Илҳом Ҳамроев. — Ўн сотих-
ли томорқамизнинг қарийб 2 сотихига 
уй-жой қурилган. Бир қисмига мевали 
дарахт экилган бўлса, қарийб 7 сотих 
ерга қулупнай экиларди. Кам меҳнат 
талаб қиладиган соҳадан йилига 4-5 
миллион сўм даромад олинган.

Турмуш ўртоғимнинг таклифи 
билан ўтган йили пиёз экдик. Куз ой-
ларида 7 сотих ерга бир қоп аммофос 
(250 минг сўм) сепиб, ер ағдариш 
учун тракторчига 100 минг сўм пул 
берилди. Иккита ёлланма ишчи 100 
минг сўмга томорқани текислаб, эгат 
олди. Ёш ниҳолларни сотиб олиш ва 
экишга 350 минг сўм харж қилдик. Куз-
қиш мавсумида икки қоп озот сепилган 
бўлса, ҳосил етилгунга қадар яна 4 

қоп минерал ўғит солинди. Хуллас, 1 
миллион 700 минг сўм маблағ сарф-
лабмиз.

Мўл ҳосил етилганидан ниҳоятда 
хурсанд эдик. Турмуш ўртоғим фар-
зандимизни уйлантириш тадоригини 
кўра бошлаган бўлса, мен замонавий 
автомашина сотиб олишни ният қил-
дим. 

Аммо эрта қувонган эканмиз. Ҳар 
қанча кутмайлик, харидор келмади. 
Поёнида 30 қопга яқин пиёз қарин-
дошларга бепул тарқатилган бўлса, 
қарийб 3 тоннага яқин маҳсулот ҳов-
лида турибди. 

— Халқимизнинг асосий қисми 
қишлоқ жойларида истиқомат қилади, 
— дейди Узун туманининг “Тожико-
бод” маҳалласида яшовчи Боймурод 
Жўраев. — Шундай экан, кўпчилик 
деҳқончилик билан рўзғор тебратади. 
Аммо бу йил деҳқонга қийин бўлди. 
Бозорда бир литр газли сув – 2 минг, 
бир кило шакар – 10 минг, бир литр 
ўсимлик ёғи – 18-20 минг сўм соти-
лаётган бир пайтда, бир кило пиёз 200 
сўм баҳолангани кулгули эмасми? Ҳи-
соблаб кўрсам, бир қоп ун олиш учун 
1 тонна пиёз сотиш керак экан.

— Пиёздан гапирманг иним, — 
давом этади “Гулистон” маҳалласида 
яшовчи Носир Бердиев. — Дардимни 
кимга айтишни билмайман. Ўғлим уч 
йил Россияда ишлади, денг. 2019 йил-
да уй-жой қурган бўлсак, ўтган йили 
“Кобальт” олгандик. Қаршилик қили-
шимга қарамай, уйдагилар машинани 
сотиб, 6 гектарга пиёз экди. Бугунгача 
биров “Пиёзни қанчадан сотасиз?”, 
деб сўраб келгани йўқ. Ярим йиллик 
меҳнатимиз ҳавога учгани майли, 
аммо қарийб 100 миллион сўмлик 
машинадан ҳам айрилдик... 

— Бир гектарга пиёз эккандим, — 
дейди ўзини таништиришни истамаган 
табиркорлардан бири. — Сирдарёда 
700 сўмдан пиёз қабул қилинаётгани-
ни эшитиб, иккита юк машинасига 40 
тонна юк ортдик. Икки кун йўл юрган 
бўлсак, уч кундан кейин навбатимиз 
келди. Маҳсулот айний бошлаганини 

кўрган харидорнинг ҳафсаласи пир 
бўлди. Пандемия даврида 50 миллион 
сўмлик зарар камлик қилгандек, ҳай-
довчиларнинг 4 миллион сўмини ҳам 
таниш-билишлардан қарзга олиб бер-
дим. Энди ҳеч қачон пиёз экмайман. 

— Ҳудудда 76 минг нафардан 
ортиқ аҳоли истиқомат қилади, — 
дейди Ўзбекистон ХДП Термиз туман 
Кенгаши раиси Тўра Зойиров. — Юрт-
дошларимизнинг асосий даромади, 
туриш-турмуши томорқа, деҳқончилик 
ортидан. Ўтган йили ўнлаб ишбилар-
мон ҳамда 30-35 фоиз аҳоли томор-
қаларида пиёз экилганди. Ҳозир бир 
неча ўн минг тонна маҳсулот тайёр, 
аммо харидор йўқ. Электоратимиз 
вакиллари ҳам меҳнатига куйди, ҳам 
моддий зарар кўряпти. 

Хўш, ҳосил увол бўлмаслиги ва 
халқимизнинг турмуш фаровонлигини 
яхшилаш учун нималарга эътибор 
бериш керак?

Маълумки, Сурхондарёда бир йил-
да тўрт мартагача ҳосил олиш мумкин. 
Бу борада она замин халқимиздан ўз 
саховатини аямаган. Шундай экан, 
мутасаддилар аллақачон хорижлик 
ҳамкорлар билан алоқаларни мус-
таҳкамлашлари керак эди. Нафақат 
қўшни давлатлар, балки жаҳоннинг 
ривожланган мамлакатлари билан 
манфаатли шартномалар тузилса, 
ишончим комилки, пиёз исроф бўл-
масди. 

Иккинчидан, қайта ишлаш бора-
сида ҳам ечимини кутаётган муам-
молар оз эмас. Бундан 15-20 йил 
аввал Олтинсой туманида «East west 
Surxon» қўшма корхонаси фаолият 
бошлаганди. Дастлабки даврда карам, 
сабзи, пиёз ва бошқа маҳсулотлар 
«Ўзбекистонда ишлаб чиқарилган» 
ёрлиғи билан хорижга экспорт қилина 
бошланганди. Аммо сўнгги йилларда у 
ҳам ўз фаолиятини тўхтатди. Бугунги 
кунда воҳада пиёзни қайта ишлай-
диган бирорта ҳам корхона йўқлиги 
ачинарли эмасми? 

Учинчидан, бундан 30-35 йил 
аввал Сурхондарёда етиштирилган 
қишлоқ хўжалиги маҳсулотлари Рос-
сия, Қозоғистон, Украина, Белорусь 
ва бошқа мамлакатларга экспорт 
қилинарди. Бунинг учун келишилган 
маблағ тўланган ёки ёғоч, шифер, 
цемент каби қурилиш маҳсулотлари 
айрибошланган. Балки, шу йўналишни 
қайта йўлга қўйиш керакдир.

Тўртинчидан, аниқ дастур ва 
махсус режа билан ишламаётгани-

миз панд бермоқда. Масалан, жорий 
йилда картошка ва пиёз кўп етишти-
рилди. Аксинча, қулупнай, малина, 
сабзи, саримсоқпиёз, помидор нархи 
ўтган йилга нисбатан бироз қиммат. 
Маҳаллий мутасаддилар, секторлар 
раҳбарлари, депутатлар, маҳаллалар 
фуқаролар йиғинлари раислари аҳоли 
эҳтиёжи ва бозор талабидан келиб 
чиққан ҳолда иш юритсалар, мақсадга 
мувофиқ бўларди. 

Бешинчидан, жойларда ҳамон 
маҳсулот сақлайдиган омборхоналар 
етишмайди. Борлари ҳам талаб дара-
жасида эмас ёки нархи қиммат. Бу эса 
пиёз ёки картошкасини сотолмаган 
деҳқонга ташвиш туғдириши, янаям 
тўғрироқ айтганда, ортиқча дахмаза 
эмасми? 

Озиқ-овқат хавфсизлигини таъ-
минлаш, маҳсулот турини кўпайтириш 
ва халқимиз турмуш фаровонлигини 
яхшилаш устувор вазифадир. Шундай 
экан, сурхондарёликларни кўп йиллар-
дан буён қийнаб келаётган масалага 
ечим топиш давр талаби. Аксинча, 
вилоят деҳқонларининг косаси ҳеч 
қачон оқармайди. 

— Бундан 30-35 йил илгари “Пахта 
бойлигимиз, ғўзапоя ойлигимиз”, деб 
гердайиб юрардик, — дейди Шеробод 
туманининг “Зарабоғ” маҳалласида 
истиқомат қилувчи Эркин Аминов. 
— Аслида, қорнимиз оч, устимиз 
юпун бўлган. Хайрият, у кунлар орт-
да қолди. Бугун халқимизнинг ерга, 
мулкка бўлган муносабати тубдан 
ўзгарган. Қишги карам, кўкат, қизил 
лавлаги етиштирган оилалар 100-150 
миллион сўм даромад қилган бўлса, 
лимон, апельсин, мандарин билан 
шуғулланаётганлар ҳам кам бўлгани 
йўқ. Демак, соҳа вакиллари ҳудуд 
шароитидан келиб чиққан ҳолда иш 
юритишлари ҳамда ички ва ташқи 
бозорни ўрганиш масаласига жиддий 
эътибор қаратишлари лозим. 

— Ҳар бир неъматни борида 
асраш керак, — дейди Олтинсой ту-
манининг “Ҳайрондара” маҳалласида 
истиқомат қилувчи Собир Қайнаров. 
— Бугун томорқаларда, далаларда, 
ҳовлиларда, дарахтлар соясида уюм-
уюм пиёзни кўриш мумкин. Айримлар 
уни чорва молларига бераётганидан 
ўкиндим. Қир-адир, дарё ва жар-
ликларга ағдарилаётгани ғашимни 
келтирди. 

 — Пиёз бугуннинг долзарб мав-
зусига айланган, — дейди Сариосиё 
туманининг “Меҳр-шафқат” маҳалла-

сида яшовчи Мирзомурод Назаров. 
— Кимдир 10 гектар майдондаги 
маҳсулоти сотилмаганидан гапирса, 
бошқа биров 150 миллион сўм зарар 
кўрганидан куюнади. Яна бир суҳбат-
дошимиз эса боқиндаги 10 та новвос-
дан айрилганидан афсусда... 

— Аждодларимиз эрамиздан 
аввалги 5-минг йилликдаёқ пиёздан 
фойдалана бошлаган, — дейди Муз-
работ туман тиббиёт бирлашмаси 
бошлиғи, ЎзХДП фаоли Абдурашид 
Ғаниев. — Унда магний, калий, V6 
витаминининг 10 фоизи, S витамини-
нинг 20 фоизи ва бошқа талай фой-
дали элементлар мавжуд. Пиёз ўнга 
яқин хасталиклардан ҳимоя қилиш 
билан бир қаторда, тиш ва суяклар 
мустаҳкамлигини таъминлайди. Ов-
қат ҳазм қилишда тенгсиз. Қондаги 
қанд миқдорини меъёрда сақлаб, иш-
таҳани очади. Ортиқча вазндан халос 
бўлишда ёрдам беради. Танадаги 
ортиқча холестериндан қутулиш учун 
8 ҳафта пиёз билан парҳез қилиш 
тавсия қилинади. Помидор ва пиёз 
қайнатмаси эса саратон ҳамда юрак 
хасталикларининг олдини олади. 

— Воҳанинг экспорт салоҳияти 
тобора яхшиланмоқда, — дейди халқ 
депутатлари Сурхондарё вилоят 
Кенгашидаги Ўзбекистон ХДП гуруҳи 
аъзоси Бахтиёр Аҳроров. — Бундан 
уч-тўрт йил аввал саноқли давлатлар 
билан ҳамкорлик қилинган бўлса, 
қисқа даврда Афғонистон, Тожикис-
тон, Қозоғистон, Қирғизистон, Турк-
манистон, Россия, Украина, Эстония, 
Сингапур каби 30 га яқин мамлакат 
билан ҳар томонлама мустаҳкам 
алоқа ўрнатилди. Ўтган 2020 йилда 
хорижга 250 дан ортиқ корхона томо-
нидан қарийб 300 турдаги маҳсулот 
экспорт қилинган бўлса, унинг асосий 
қисмини мева-сабзавот маҳсулотлари 
ташкил қилган. Бу қувонарли, албатта. 

 Аммо ечимини кутаётган муаммо-
лар ҳам йўқ эмас. Жумладан, баҳорги 
картошка ва пиёзни ўз вақтида сотиш 
ҳамон оғриқли нуқталаримиздан бири 
бўлиб қолмоқда. Бунинг учун хориж-
лик ишбилармонларни жалб қилиш, 
қайта ишлашни йўлга қўйиш, қишлоқ 
жойларида кичик ишлаб чиқариш 
ускуналарини ўрнатиш керак, деб 
ўйлайман. Шундагина кўзланган мақ-
садга эришилади деҳқоннинг кўнгли 
синмайди, ҳафсаласи пир бўлмайди. 

Абдумалик ҲАЙДАРОВ,
“Ўзбекистон овози” мухбири. 

УЧТЕПА ОБОД ҲУДУДГА АЙЛАНАДИ
МАҲАЛЛА ФИДОЙИЛАРИ

Бир умр бир жойда – «Ўзбекистон овози» 
газетаси таҳририятида меҳнат қилган Шо-
ҳайдар ака Мирҳабибов ҳаш-паш дегунча 70 
ёшни қоралаб қолибди. Вақтнинг ўтишини 
қаранг.

Илгари ҳаммаси бошқача эди. Шоҳайдар 
ака кўз нурини тўкиб, газета саҳифаларидан 
хато ўтиб кетмаслиги учун уни ҳижжалаб ўқиб 
чиққач, югуриб-елиб цехга олиб тушарди. 
Линотипларнинг қайноқ бағридан қуйилаётган 
қўрғошин ҳарфларни хатолардан тузатиб, 
яна тепага, таҳририятга олиб чиқарди. Ҳар 
бир мақолани юрак ҳовучлаб, сатрма-сатр 
эҳтиёт бўлиб ўқиб чиқарди. Ана шу дамлар 
қаёқдаю, ундан кейинги катта ижод йўллари 
қаёқда, ўзингиз ҳисоблаб кўраверинг. Бир 
йигитнинг етук бўлиб улғайиши учун айтинг, 
яна қанча йиллар керак бўларкин? Айтишга 
осон! Касбдошимиз ана шундай жўшқин ҳаёт 
йўлларида мардона ижод қилди.

Мустақиллик йилларида Шоҳайдар 
Мирҳабибовнинг қаламига мансуб долзарб, 
замон руҳига мос, содда ва равон ёзилган, 
ҳар бир сатрида самимийлик уфуриб турган 
мазмунли мақолаларини санаб-саноғига етиб 
бўлмайди. Айниқса, унинг иқтисодий мавзуи-
даги теран, таҳлилга бой мақолалари ҳар 
бир ўқувчининг қалбидан жой олган, десак 
хато бўлмас.

Журналист учун мавзу чегара эмас. Ҳам-
касбимиз спорт, қишлоқ хўжалиги, саноат 
ва бошқа соҳалар бўйича ҳам ижод қилди. 
Газетамизда эълон қилинган иқтисодий мав-
зудаги мақолаларни муштарийлар, айниқса, 
иқтисодчилар катта қизиқиш билан кутиб 
олишган. Бу Шоҳайдар Мирҳабибовнинг иқ-
тисодий мавзу билимдони эканидан нишона. 

Кейинги пайтда ҳамкасб акамизнинг қуло-
ғи тинчимайдиган бўлиб қолди. Нега дейсиз-
ми? Тахиатошдан, бир қарасангиз Боғотдан 
ва яна бир қарасангиз Деновнинг Чўнгтош 
қишлоғидан, Қўшработу Арнасойдан йўқлов-
чилар қанча! Бу унинг ўқувчилар қалбига йўл 
топа олганидан эмасми?!

Шоҳайдар ака бир пайтлар журналистика-
нинг сир-асрорларини матбуотимиз фидойи-
ларидан, устозлардан ўрганган бўлса, йиллар 
ўтиб, ўзи ҳам кўп шогирдларга устозлик қил-
ди. Ажойиб журналист, дилкаш дўст, очиқкўн-
гил инсон Шоҳайдар Мирҳабибов шунча ҳаёт 
йўлини босиб ўтибдию, ҳали-ҳамон камтар, 
камсуқум ва дилкаш. Инсоннинг безаги ҳам 
шу эмасми?

...Совуқ ошдай ўтаётган давра бирдан қи-
зиб кетди. Ҳамманинг юзида табассум пайдо 
бўди. Бунинг «гуноҳкори» ким? 

 Ким бўларди, ўзимизнинг хушчақчақ ва 
қувноқ «Шоҳ ака-да», узр номини қисқарти-
риб айтганимиз учун – бу бизнинг ҳазилкаш 
Шоҳайдар акамиз-ку! 

Бу инсон бор жойда кулгу аримайди, 
қаҳ-қаҳа бир зум тинмайди, унинг ҳазил-му-
тойибага тўла гап-сўзларидан барча ғубор-
лар дилдан чиқиб кетади. Булар майлику-я, 
ижодкорнинг қарийб қирқ йилдан ортиқ ҳаёт 
ва ижод фаолияти назаримизда гўё қандай-
дир сониялар ичида бўлиб ўтгандек. Катта 
ҳаёт йўлини босиб ўтган инсонгина вақтнинг 
қадрига етади.

Равшан ШОДИЕВ

Жорий йил бошида 
пойтахтимизнинг Учтепа тумани 
маҳаллаларида “Учтепани тоза 
ҳудудга айлантирамиз” шиори 
остида ҳашар йўли билан 
ободонлаштириш ишлари 
бошланган эди. Хусусан, туман 
маҳалласи ички йўлларига 
асфальт қопламалари 
ётқизиш, ҳар бир маҳаллада 
ободонлаштириш ишлари давом 
этмоқда. 
Туманда "Ҳар бир тадбиркор – ёш-

ларга мададкор" тамойили асосида 1+1 
дастури доирасида ишсиз ёшларни касб-
ҳунарга ва тадбиркорлика ўқитиш бўйича 
тизимли тадбирлар амалга оширилмоқ-
да. 25 нафар "Ёшлар дафтари"га кири-
тилган йигит ва қиз учун тадбиркорлик 
ва бизнесни очиш ҳамда ривожлантириш 
бўйича махсус ўқув курслари ташкил 
этилди.

Президентимиз яқинда Учтепа 
туманидаги бир қанча маҳаллаларда 
амалга оширилаётган ободонлаш-
тириш ишлари, янгидан барпо эти-
лаётган корхоналар билан танишиб, 

«Козимжон рейтинг сервис» корхо-
насининг тикувчилик цехини бориб 
кўрган эди. Ушбу корхона лойиҳаси 
«Кўкча текстиль» масъулияти чек-
ланган жамияти билан ҳамкорликда 
амалга оширилган бўлиб, хориждан 
100 та замонавий тикув машинаси ва 
ёрдамчи ускуналар олиб келиб ўрна-
тилди. Натижада йилига 500 минг дона 
тайёр трикотаж маҳсулотлари ишлаб 
чиқариш қуввати яратилди. Банд 
бўлмаган 200 нафар хотин-қиз қайта 
ўқитилиб, ишга қабул қилинди. Бу ерда 
маҳсулотлар турини кўпайтириш ва 
сифатига эътибор қаратиш, бозорни 
доимий ўрганиб, экспортини ҳам йўлга 
қўйиш бўйича изланишлар олиб борил-
моқда. Келажакда корхона фаолияти-
ни кенгайтириш ва ишни икки сменада 
ташкил этиш ҳисобига яна 200 нафар 
хотин-қизнинг бандлиги таъминланади.

Ўқувчиларнинг ёзги таътили даври-
да уларнинг бўш вақтларини мазмунли 
ўтказиш мақсадида туман халқ таълими 
бўлими тасарруфидаги 11 та умумтаъ-
лим муассасаларида соғломлаштириш 
майдончалари, 16 та мактабда беш 

ташаббус ва фан тўгараклари жорий 
қилинди. Ўқувчилар ўзлари қизиқадиган 
спорт, санъат, адабиёт, компьютер савод-
хонлиги, бошқа йўналишлардаги тўга-
ракларда ёзги таътил даврини мазмунли 
ўтказмоқда.

Гулжаҳон Ҳасанова туманининг 
26-мавзесида жойлашган “Ширин” ма-
ҳалла фуқаролар йиғинида 1997 йилдан 
буён ишлаб келади Ўз умрини жамият 
равнақига бағишлаган, эл дардини ўз 
дарди деб билган, қувонч-ташвишини 
биргаликда баҳам кўрадиган бу фидойи 
инсонни кеча-кундуз маҳалла идораси-
дан топасиз. 

Умрининг чорак асрини маҳаллада 
ўтказган бу аёлни зиёрат қилишга йўл ол-
дим. Маҳалла идорасига келганимда Гул-
жаҳон опа Ҳасанова атрофдаги гулзор ва 
дарахтларга сув қуйиб турган эканлар. 
Саломлашиб, ҳол-аҳвол сўрашдик. Нима 
мақсадда келганимни айтдим.

– “Ширин” маҳалла фуқаролар йиғи-
нида 1997 йилдан буён ҳар хил вазифа-
ларда ишлаб келганман, – дейди Гул-
жаҳон Ҳасанова. – 2017 йилда маҳалла 
аҳли менга ишонч билдириб, раисликка 

сайлашди. Уларнинг ишончини оқлаш 
учун қўлимдан келганича ҳаракат қилаяп-
ман. Маҳалламиз 1994 йилда ташкил 
топган. Ҳудудда 36 та кўп қаватли уй 
мавжуд бўлиб, улар асосан 1966 йиллар-
да қурилган. Ҳозир яна 3 та кўп қаватли 
янги уй қурилмоқда. Аҳоли сони 8 минг 
нафардан зиёд бўлиб, турли миллат 
вакиллари аҳил-иноқ яшаб келмоқда.

Маҳалламизда янги иш ўрни яратаёт-
ган тадбиркорлар жуда кўп, шунинг учун 
биринчи навбатда ўша жойларга ишсиз 
фуқароларимиз, ёшларни жалб қилиб, 
иш билан таъминлашга алоҳида эътибор 
қаратамиз. Ҳозир маҳалламизда ишсиз 
одам деярли йўқ.

Маҳаллага кираверишдаги Лутфий 
кўчасидаги боғ илгари хароб аҳволда, 
ўриндиқлар синиб, болалар ўйингоҳи 
ташландиқ бўлиб ётган эди. Учтепа 
туман ҳокими Фарҳод Абдуллаев шу 
боғнинг чирой очишида  жуда кўп хиз-
мат қилди. Ҳашар йўли билан боғ обод 
қилинди. Тадбиркорлар ва қурувчилар 
кўмагида янги ўриндиқлар ўрнатилди, 
болалар ўйин майдончаси кўркамлашди. 

– Сектор раҳбари Ғиёсиддин Дўстму-

ҳамедов ҳомий-
лар кўмагида 
маҳалладаги 
муаммоларни 
ўрганиб, ногирон 
ва кам таъмин-
ланган фуқа-
роларга ёрдам 
бериб келмоқда, 
– дейди “Ширин” 
маҳалла фуқа-
ролар йиғини 
раисининг ободонлаштириш, томорқа 
ва тадбиркорлик масалалари бўйича 
ўринбосари Равшан Юсупов. – “Ипак 
йўли” банки туман филиали ҳомийлигида 
турмуши оғир бўлган 3 нафар фуқаро-
га тикув машинаси, 2 нафар фуқарога 
пишириқ пиширадиган токли печь олиб 
берилди. Фуқароларимизга тадбиркор-
лик фаолиятини йўлга қўйиш мақсадида 
имтиёзли кредит олиб бераяпмиз.

– Бу кўчадан илгари трамвай юрарди, 
бир томони ўнқир-чўнқир бўлиб ётарди. 
Трамвай ҳаракати тўхтагач, ишчилар 
рельс ётқизилган трамвай йўлларини 
бузишни бошлашди. Булар нима қилиш-

япти экан, яна болаларимиз бузилган, ўн-
қир-чўнқир йўлдан мактабга қатнар экан, 
деб роса хафа бўлгандим, – дейди “Ши-
рин”  маҳалласи, 26-уйда яшовчи Малика 
Раззоқова. – Қисқа вақт ичида бундай 
чиройли йўллар қурилишини хаёлимга 
ҳам келтирмагандим. Сайилгоҳни қаранг, 
кўриб кишининг баҳри-дили очилади. 
Кеч бўлди, дегунча ҳамма шу соя-салқин 
жойларга келиб маданий ҳордиқ чиқара-
ди. Шу сайилгоҳни қуриб берган қўли гул 
ишчиларимиз барака топишсин.

Фарҳод АЗИМОВ,
Учтепа туман маҳалла фаоли.

Шоҳ ака

ПИЁЗНИНГ ПИЁЗНИНГ 
АЧЧИҚ АЧЧИҚ 
САВДОСИСАВДОСИ

Аниқ дастур ва махсус режа билан ишламаётганимиз панд бермоқда. Масалан, жорий йилда картошка ва пиёз кўп 
етиштирилди. Аксинча, қулупнай, малина, сабзи, саримсоқпиёз, помидор нархи ўтган йилга нисбатан бироз қиммат. 

Маҳаллий мутасаддилар, секторлар раҳбарлари, депутатлар, маҳаллалар фуқаролар йиғинлари раислари аҳоли 
эҳтиёжи ва бозор талабидан келиб чиққан ҳолда иш юритсалар, мақсадга мувофиқ бўларди. 

ТАҲРИРИЯТДАН: 

Мамлакатда томорқадан самарали фойдаланиш бўйича изчил 
сиёсат юритилмоқда. Аҳоли орасида ерни бўш қўймаслик, албатта 
экин экиш бўйича фаол тушунтириш-тарғибот ишлари олиб 
бориляпти. Мутахассисдан тортиб, раҳбарларгача деҳқоннинг 
бошида туряпти. Аммо ҳосил етилиб, маҳсулот тайёр бўлганида 
деҳқоннинг ёнида ҳеч ким қолмаяпти. Бу йил пиёз эккан 
юртдошларимиз бошига яна аччиқ савдо тушди. Давлат деҳқонни 
қандай ҳимоя қилади? Умуман, ҳимоя механизми, қандайдир 
стратегия борми ўзи, деган чуқур саволлар туғилади. Сиз 
ўқийдиган мақола шу ҳақида...

Сўз эркинлиги ҳақида чиройли гаплар айтилади. Менимча, 
оташин сўзлардан қочадиган профессионаллар ва 

қўрқмайдиганлар кўпайиши керак. 

РЕКЛАМА

Норин туман йўллардан 
фойдаланиш унитар корхонаси 
Ўзбекистон Республикаси 
Президентининг 2017 йил 
14 февралдаги “Ўзбекистон 
Республикаси Автомобиль 
йўллари давлат қўмитаси 
ва Ўзбекистон Республикаси 
Вазирлар Маҳкамаси ҳузуридаги 
Республика йўл жамғармаси 
фаолиятини ташкил этиш 
тўғрисида”ги қарорига мувофиқ 
2017 йилнинг 17 май куни 
Ўзбекистон Республикаси 
Автомобиль йўллари давлат 
қўмитасининг ташкилий 
тузилмасидаги Наманган 
вилояти автомобиль йўллари 
ҳудудий бош бошқармаси 
таркибида ташкил этилган. 
Корхона ўз фаолияти давомида 

Норин туманидаги автомобиль йўлла-
рида транспорт воситаларини хавфсиз 
харакатланиши, автомобиль йўлларини 
сақлаш, замонавий техника ва техно-
логиялардан фойдаланган ҳолда авто-
мобиль йўлларини жорий таъмирлаш, 
реконструкция қилиш ва ривожланти-
риш ишларини амалга ошириб келади. 
Корхона тасарруфида 174 км. умумфой-
даланувдаги автомобиль йўллари мав-
жуд бўлиб, унинг ҳудудига 42 км. далат 
аҳамиятидаги 4Р 112 «Фарғона халқа 
йўли» а/й.нинг 98-101 км.лари, 4Р 122 
«Чўжа қ.-Норинкапа қ.-Хаққулобод ш.» 
а/й.нинг 0-25 км.лари, 4Р 116 «Учқўрғон 
ш.-Хаққулобод ш.-Андижон ш.» а/й.нинг 
54-63 км.лари, 4Р 116 «б» «Чинобод 
қишлоғига бориш» а/й.нинг 0-5 км.лари 
ва 132 км маҳаллий ахамиятдаги 4К 428 
«Янгиер қ.-Иттифоқ қ.-Бешкапа қ.-Қўгай 

қ.-Хаққулобод ш.» а/й.нинг 54-63 км.ла-
ри, 4К 432 «Тошлоқ қ.-Тўда қ.-Кемабоши 
қ.» а/й.нинг 54-63 км.лари, 4К 432 «а» 
«Жалолқудуқ қишлоғига бориш»  а/й.
нинг 54-63 км.лари, 4К 433 «Хаққулобод 
ш.-Шахрихончек қ.-Тошлоқ қ.-Шоариқ 
қ.-Шохитмазор қ.» а/й.нинг 54-63 км.ла-
ри, 4К 434 «Хаққулобод ш.-Бўзўлмас 
қ.-Фурқат қ.» а/й.нинг 54-63 км.лари, 4К 
434 «а» «Ғиштхона қишлоғига бориш» 
а/й.нинг 54-63 км.лари, 4К 434 «б» 
«Қирғизовул қишлоғига бориш» а/й.нинг 
54-63 км.лари, 4К 435 «Хаққулобод ш.-
Шохитмозор қ.-Норинкапа қ.» а/й.нинг 
54-63 км.лари, 4К 435 «а» «Қўрғонча 
қишлоғига бориш» а/й.нинг 54-63 км.ла-
ри, 4Н 426 «Полвонкўл қ.-Хўжаобод қ.-
Каттачек қ.-Марғузор қ.» а/й.нинг 54-63 
км.лари, 4Н 1511 «Норинкапа қ.-Янги-
фаргона қ.-Элатан қ.» а/й.нинг 54-63 
км.лари, 4Н 1512 «Новбоши қ.-Катта 
Ўлмас қ.» а/й.нинг 54-63 км.лари, 4Н 
1513 «Шўрариқобод қ.-Бўритепа қ.»  а/й.
нинг 54-63 км.лари, 4Н 1514 «Тошқин қ.-
Сувбулоқ қ.-Хожинтол қ.» а/й.нинг 54-63 
км. масофадаги йўллар киради.

Ўтган 2020 йилда умумфойдала-
нувдаги автомобиль йўлларида 5 750 
659 минг сўмлик жорий таъмирлаш, 
сақлаш ҳамда қишки қаров  ишлари 
бажарилган.

Жумладан, жорий таъмирлаш даво-
мида 26 минг м2 ёки 20 км. автомобиль 
йўлини таъмирлаш, 152 дона янги йўл 
белгиларини ўрнатиш, 58 км. масофа-
да йўл ётиқ чизиқлари чизиш ишлари 
бажарилиб, ишларнинг умумий қиймати 
2 687 076 минг сўмни ташкил этади. 
Бундан ташқари, 1 522 711 минг сўмлик 
сақлаш ишлари, 41 880 минг сўмлик 
қишки қаров ишлари бажарилган. 

Ўзбекистон Республикаси Президен-
тининг 2020 йил 19 мартдаги фармонига 
асосан Ўзбекистон Республикаси Молия 
вазирлиги ҳузурида ташкил этилган 
Инқирозга қарши кураш жамғармаси ҳи-
собидан ажратилган 1 498 986 минг сўм 
миқдоридаги маблағга 17 минг м2 ёки 5 
км. автомобиль йўлларини таъмирлаш, 
132 дона лоток ўрнатиш, 76 м пиёдалар 
йўлакчаси, 110 м. 1-гуруҳ ҳимоя тўсиқ-
лари, 6 дона сув ўтказиш қувурлари 
ўрнатиш ишлари бажарилди.

Наманган вилоят ҳокимининг 2020 
йил 10 ноябрдаги фармойиши билан 
Норин туманида Бобур, Шахитмозор, 
Қўрғонча, Сузоқовул МФЙлар ҳудудларда 
жами 4.9 км. асфальтлаш ҳамда 3 км. ша-
ғал ётқизиш ишлари бажарилиб, умумий 
суммаси 1 100 млн. сўмни ташкил этади.

2021 йилнинг 1-чорагида умумфойда-
ланувдаги автомобиль йўлларини жорий 
таъмирлаш ва сақлаш ишлари учун жами 
1 396 318 минг сўм ажратилган. Шундан 
900 млн. сўми 14,800 минг метр/кв. ма-
софадаги автомобиль йўлларида юзага 
келган нотекис жойларни жорий таъмир-
лаш, яъни, ўша жойларга карта усулида 
асфальт ётқизиш, 240 пм.га 1-гуруҳ ҳимоя 
тўсиқларини, 37 дона янги йўл белгила-
рини, 190 дона йўналтирувчи устунчалар 
ўрнатиш, йўл ётиқ чизиқлари (разметка) 
чизиш, йўл элементларини бўяш ишлари 
ҳамда Норин туманидаги “Нориндарё” 
кўпригининг қўриқлаш биносини жорий 
таъмирлаш ишларига сарфланган. 496 
318 минг сўми йўлларнинг мавжуд ҳо-
латини сақлаш, қишки қаров ишларини 
амалга ошириш ҳамда ишчи-ходимларни 
маош билан таъминлашга қаратилган.

2021 йилнинг кейинги чораклари 
учун 1 017 707 минг сўм жорий таъмир-

лаш ишлари режалаштирилган бўлиб, 
ушбу маблағга автомобиль йўлларида 
юзага келган 18,300 минг метр/кв. 
масофадаги жойларни жорий таъмир-
лаш, 120 пм. масофага 1-гуруҳ ҳимоя 
тўсиқлари, 52 дона янги йўл белгилари, 
160 дона йўналтирувчи устунчалар ўр-
натиш, йўл ётиқ чизиқлари (разметка) 
чизиш, йўл элементларини бўяш ишла-
ри ҳамда Норин ТЙФУК маъмурий бино-
сини таъмирлаш ишлари белгиланган.

Бундан ташқари, туман ҳокимининг 
ташаббусига кўра, ҳашар йўли билан 4 
та секторда жами 22 та МФЙ ҳудудида 
аҳолига қулай шарт-шароит яратиш 
мақсадида 31 км. масофадаги тупроқ 
йўлларни шағал қопламага ўтказиш 
ишлари бажарилди.

Ўзбекистон Республикаси Прези-

денти томонидан халқ депутатлари 
вилоят кенгашиниг навбатдан ташқари 
сессиясида белгиланган вазифалардан 
келиб чиққан ҳолда 2021 йилда ички 
йўлларни ҳамда улардаги кўприкларни 
таъмирлаш учун ажратилган 200 млн. 
доллар ҳисобидан аҳолига қулайлик-
лар яратиш, турмуш тарзини яхшилаш 
мақсадида тумандаги ички йўлларни 
ҳамда кўприкларни таъмирлаш учун 
13 миллиард сўм миқдорида маблағ 
ажратилган бўлиб, ҳозирги кунда туман-
даги 73 км. ички йўлларни ҳамда битта 
кўприкни таъмирлаш режалаштирилган.

 Лазизбек БЎСТОНОВ,
Норин туман йўллардан 

фойдаланиш унитар корхонаси 
бошлиғи.

АҲОЛИГА ҚУЛАЙЛИКЛАР ЯРАТИШ, ТУРМУШ ТАРЗИНИ 
ЯХШИЛАШ мақсадида тумандаги ички йўллар ва кўприклар таъмирланмоқда

Таниқли публицист ва ношир, 
“Ўзбекистонда хизмат кўрсатган 
маданият ходими”, “Эл-юрт ҳурмати” 
ордени, “Жасорат” медали соҳиби Зиёд 
Исламович Есенбоевнинг Ўзбекистон 
журналистика ривожига қўшган 
ҳиссасини кўпчилик яхши билади.

У файзли умри давомида туман, 
вилоят ва республика марказий газета 
ва журналларида самарали фаолият 
кўрсатган. Қарийб йигирма йил 
Ўзбекистон Давлат матбуот қўмитаси ва 
Ўзбекистон Журналистлар уюшмасини 
бошқарган. Ўзбекистон Республикаси 
оммавий ахборот воситалари 
фаолиятини қўллаб-қувватловчи 
жамғарма бошқаруви раиси лавозимида 
ҳамда “Ўзбекистон матбуоти” журнали 
бош муҳаррири сифатида ўз маҳорати 
ва билимини намоён этди. Шу тариқа 
мустақил Ўзбекистон журналистикаси 
ривожи ва ёш мутахассисларни 
тарбиялашга муносиб ҳисса қўшди.

2021 йил 21 июнь куни давлат ва жамоат арбоби 
Зиёд Есенбоев таваллудига 100 йил тўлди.

Ш у  м у н о с а б а т  б и л а н  Ў з б е к и с т о н 
Жур на листлари ижодий уюшмаси томонидан 
устоз журналист хотирасига бағишланган тадбир 
ўтказилди.

Тадбирда Ўзбекистон Журналистлари ижодий 
уюшмаси вакиллари З.Есенбоевни яқиндан билган, 
ўз даврида у билан бирга ишлашга муяссар бўлган 
Ўзбекистон Журналистлари ижодий уюшмаси 
“Фахрийлар кенгаши” раиси Жаббор Раззоқов, 
фахрий ношир Ботир Диёров, таниқли журналист 
ва адиб Неъмат Ёқубов, фахрий журналистлар 
Ўткир Зокиров, Ҳамид Султонов, Солиҳ Ёқубов, 
Ирисмат Абдухолиқов ва бошқалар аввал ”Минор” 
қабристонига бориб, устоз қабрини зиёрат 
қилишди. Сўнгра З.Есенбоев хонадонига ташриф 
буюриб, унинг оиласи, яқинлари даврасида хотира 
кечаси ўтказилди.

Тадбирда Ўзбекистон Журналистлари 
ижодий уюшмаси раиси Олимжон Ўсаров 
қайд этганидек,  бундай тадбирлар ёш 
журналистларни матбуотимизнинг шонли тарихи, 
оғир шароитларда, турли тўсиқларни енгиб, 
мардонавор фаолият олиб борган фидойи 
дарғалар ҳаёти ва ижодий фаолияти билан 
таништиришда муҳим ўрин тутади ҳамда уларга 
ибрат мактаби бўлиб хизмат қилади.

Ўзбекистон Журналистлари ижодий уюшмаси
ахборот хизмати

УСТОЗЛАР 
ИБРАТИ 
ЁШЛАРГА 
ЎРНАК

“Ўзбекистон овози” газетаси жамоаси бўлим 
мудири Тоштемир Худойқуловга онаси 

Мусаллам БЎРИЕВАнинг
вафоти муносабати билан чуқур ҳамдардлик билдиради.

Ҳақиқий журналист халқ ман-
фаати учун, инсонларнинг фаровон 
ҳаёти учун қалам тебратади, деб 
айтишган. Устозларимиз журналист 
адолатсизликларга чидай олмайди, 
дейишган. Устоз журналист Сафар 
Остонов шундай деган эди: “Жа-
миятдаги камчиликларга эътибор-
сиз қараган, янгиликлардан қувон-
маган одам журналист бўлолмайди. 
Билимли одам кучли журналист 
бўла олади”. 

Бошқа соҳаларда бўлгани каби журналис-
тика соҳасида ютуқлар бор, камчиликлар ҳам 
талайгина. Уларнинг фаолият олиб боришла-
рига ҳалигача тўсқинликлар учраб турибди.      

Журналистнинг эркин ишлаши учун ҳали 
қилинадиган ишлар кўпдек туюлмоқда. Баъзи 
очиқлик сиёсатини тан олмайдиган амалдор-
лар бугунги амалга оширилаётган  ишларга 
қаршидек кўриняпти.

Яқинда ўзим ҳам бир ҳолатни гувоҳи бўл-
дим. Газетага тайёрлаш илинжида тўлиқроқ  
маълумот олиш учун ёзмоқчи бўлган мавзуим-
га тегишли соҳа ахборот хизматига мурожаат 
қилдим. «Хўп, бўлади. Сизга маълумотларни 

ташлаб қўяман», деган жавобни олдим. Аммо, 
ушбу маълумотлар менга етиб келмади. 
Ахборот хизмати вакили билан бир неча бор 
боғланишга уриниб кўрдим, бироқ қўнғироқла-
рим жавобсиз қолди. Ўйланиб қолдим. 

Мен ҳали журналист эмасман, аммо 
биринчи уринишдаёқ саволимга, сўровимга 
жавоб ололмадим. Балки, билимим, хабар-
дорлигим етишмас, деб қонунларни яна бир 
қайта ўқиб чиқдим.  Фуқароларнинг ҳар қан-
дай ахборотни эркин ва монеликсиз излаш, 
олиш, тарқатиш, фойдаланиш каби ҳуқуқла-
рини рўёбга чиқариш Ўзбекистон Республика-
си Конституцияси ҳамда “Ахборот эркинлиги 

принциплари ва кафолатлари тўғрисидаги” 
қонун билан ҳимоя қилинади. Жумладан, 
Конституциянинг 29-моддасига биноан, ҳар 
ким фикрлаш, сўз  ва эътиқод эркинлиги 
ҳуқуқига эга. Конституциянинг 43-моддасига 
кўра эса давлат фуқароларнинг Конституция 
ва қонунларда мустаҳкамланган ҳуқуқлари 
ва эркинликларини таъминлайди. Давлат ҳар 
кимнинг ахборотни излаш, олиш, текшириш, 
тарқатиш, ундан фойдаланиш ва уни сақлаш 
ҳуқуқини ҳимоя қилади. Ахборот эркинлиги 
принциплари ва кафолатлари тўғрисидаги 
қонун ҳужжатларини бузганликда айбдор 
шахслар белгиланган тартибда жавобгар 
бўлади. Журналист фаолиятига қаратилган 
ҳар қандай таҳдид ва қўрқитишлар тегиш-
ли давлат органлари, хусусан, прокуратура 
томонидан зудлик билан тергов қилиниши 
ва айбдор шахсларга қарши кескин чоралар 
кўрилиши лозим. Қонунларни ўқисангиз, “гап 
йўқ”, деб юборасиз. Демак, гап одамларда, 
ўзимизда.

Яна бир неча кунлардан кейин Матбуот 
ва оммавий ахборот воситалари ходимлари 
куни кенг нишонланади. Сўз эркинлиги ҳақида 
чиройли гаплар айтилади. Менимча, оташин 
сўзлардан қочадиган профессионаллар ва 
қўрқмайдиганлар кўпайиши керак. Ўйлашимча, 
қатъият ва кураш билангина журналистика 
жозибали ва кучли бўлади.

Жамшид АМИРОВ 

ЖУРНАЛИСТИКА ҲАҚИДА ТАЛАБА ХУЛОСАСИ

Кун саволи:
Ҳуқуқ-тартибот органи 
ходими пора олмагани учун 
мукофотланади, журналист 
мақолани келишмагани учун 
жарима тўлайдими?.. 

Қадрдон ҳамкасблар!
Яқинлашиб келаётган касб байрами 
билан табриклаймиз.

